
Masa parandaluese ndaj 
Murtajës Afrikane të Derrave, 
forcohen kontrollet në kufi

Kalendari bujqësor, muaji gusht 2026 - Prof. As. Dr. Eqrem Meçollari

Qeveria nxjerr për konsultim publik ligjin “Për produktet mjekësore veterinare”

Bashkëpunimi 
mes fermerëve rrit 

konkurrueshmërinë dhe 
ul kostot e prodhimit Mbi 20 mijë aplikime kualifikohen për masat 5–9 të Skemës Kombëtare të Bujqësisë 2026

MINISTRIA E BUJQËSISË DHE ZHVILLIMIT RURAL, UNIDO 
DHE SECO MBËSHTESIN TEKNOLOGJINË E RE DHE NGRITJEN 
E KAPACITETEVE NË QTTB FUSHË-KRUJË DHE QTTB SHKODËR

Kompensimi 10% i TVSH, aplikojnë mbi 
1 mijë fermerë për një vlerë 3,5 mln euro

  Fq.7Rreziku nga karkaleci nuk është zbehur, specialisti: Fermerët të monitorojnë kulturat

NGA TË DHËNAT NË TERREN, TE KËSHILLAT QË BËJNË DIFERENCËN

Qeveria miraton Programin 
Kombëtar Shumëvjeçar për 

sektorin e peshkimit dhe 
akuakulturës, zbardhen 

rregullat e reja të kampionimit 
dhe mbledhjes së të dhënave

Fq.7

Fq.7Zhvillimi i gjelbër bujqësor i Kinës vazhdon të përmirësohet

Miratohet krijimi i regjistrit elektronik kombëtar të kanabisit

Organizata e Kombeve të Bashkuara për Zhvillim Industrial (UNIDO), përmes Programit Global për Cilësi dhe Standarde (GQSP), të 
mbështetur nga Qeveria Zvicerane përmes Sekretariatit Shtetëror për Çështjet Ekonomike (SECO), po mbështet fermerët dhe ndërmarrjet 
e vogla e të mesme (NVM) në përmbushjen e standardeve të kërkuara, duke lehtësuar aksesin e tyre në tregjet evropiane dhe ndërkombëtare

Në QTTB Fushë-Krujë dhe QTTB Shkodër u vendosën pajisje që matin motin dhe gjendjen e kulturave. 
Stafi u trajnua që këto të dhëna t'i kthejë në këshilla praktike për fermerët dhe prodhuesit.

Qeveria miraton garancinë e re sovrane, 5 miliardë 
lekë për bujqësinë dhe biznesin e vogël, kredi 
me 2% interes dhe 70% mbulesë shtetërore

(Vijon në faqen 11)

Këshilli i Ministrave ka 
miratuar një skemë të re të ga-
rancisë shtetërore me vlerë to-
tale 5 miliardë lekë, e cila syn-
on të lehtësojë ndjeshëm qasjen 
në financim për fermerët dhe 
ndërmarrjet mikro, të vogla dhe 
të mesme (NMVM). Përmes 
vendimit më të fundit, të publi-
kuar të martën edhe në Fletoren 
Zyrtare, qeveria ka përcaktuar 
rregullat sipas të cilave shteti 
do të marrë përsipër të garan-
tojë 70% të vlerës së kredisë 
për bizneset që aplikojnë pranë 
bankave të nivelit të dytë, duke 
ulur kështu rrezikun bankar dhe 
kostot e financimit.

Ndarja e fondit dhe 
sektorët përfitues
Sipas marrëveshjes tip të 

miratuar, fondi do të ndahet në 
dy shtylla kryesore për të sigu-
ruar mbështetje të balancuar në 
ekonomi. Së paku 1.5 miliardë 
lekë janë të rezervuara ekskluz-
ivisht për sektorin e bujqësisë 
(përfshirë pylltarinë dhe pesh-
kimin), ndërsa pjesa e mbetur 
deri në 3.5 miliardë lekë do t’u 
shpërndahet sektorëve të tjerë 
si: industria përpunuese, treg-
tia, transporti, turizmi, si dhe 
teknologjia e informacionit 
dhe shërbimet profesionale.

“Qëllimi i skemës është 
të lehtësojë aksesin në finan-
cim për subjektet mikro, të 
vogla dhe të mesme, si edhe 
për fermerët e regjistruar, 
duke mbështetur zhvillimin 
e aktiviteteve ekonomike në 
sektorë me rëndësi strategjike 
për ekonominë,” theksohet në 
dokumentin zyrtar të miratuar 
nga Këshilli i Ministrave.

Kushtet financiare 
të kredisë
Për të nxitur investimet, 

skema ofron kushte mjaft 
preferenciale që dallojnë nga 
kreditë e zakonshme tregtare. 
Huaja maksimale që mund të 

përfitojë një subjekt llogaritet 
në rreth 200 milionë lekë.

Norma e interesit është e 
kufizuar dhe nuk do të jetë më 
e lartë se 2%, ndërsa tarifat e 
aplikueshme nga bankat për 
dhënien e kredisë nuk mund 
të kalojnë 0.5%. Për më tepër, 
huamarrësit mund të përfitojnë 
një afat shlyerjeje deri në 10 
vjet dhe një periudhë faljeje 
(grace period) për principa-
lin prej të paktën 12 muajsh. 
Bankave u ndalohet rreptësisht 
aplikimi i penaliteteve në rast 
të shlyerjes së parakohshme të 
kredisë.

Kriteret e përfitimit 
dhe kufizimet
Për t’u kualifikuar në këtë 

skemë, bizneset dhe fermerët (të 
pajisur me NIPT) duhet të përm-
bushin një sërë kushtesh strikte:

Historiku i kredisë 
dhe taksat
Nuk duhet të kenë detyrime 

tatimore të papaguara dhe as 
kredi të këqija (statusi 2-6 në 
Regjistrin e Kredive).

Detyrimet 
e mëparshme
Nuk duhet të kenë detyrime të 

prapambetura nga skemat e më-
parshme të garancive shtetërore 
(si ato të pandemisë COVID-19 
apo industrisë përpunuese).

Pastërtia penale
Përfaqësuesit ligjorë apo 

aksionarët nuk duhet të jenë të 

dënuar me vendim të formës së 
prerë për mashtrim, korrupsion 
apo krim të organizuar.

Një kusht thelbësor është 
edhe destinacioni i parave. 
Fondet duhet të përdoren eksk-
luzivisht për investime në asete 
fizike dhe teknologjike që rrisin 
kapacitetet dhe cilësinë e pro-
dhimit. Në asnjë rrethanë nuk 
lejohet që këto fonde të përdo-
ren për të rifinancuar borxhe të 
vjetra apo hua të tjera.

Hapat e ardhshëm 
dhe afatet
Procesi i zbatimit të këtij 

vendimi do të monitorohet nga 
afër nga Agjencia e Menax-
himit të Garancive dhe Kre-
dive të Pakthyera (AMGKP), 
në bashkëpunim me Minis-
trinë e Financave dhe atë të 
Bujqësisë.

Subjektet e interesuara do 
të kenë kohë të mjaftueshme 
për të hartuar projektpropoz-
imet e tyre, pasi afati i fun-
dit për të aplikuar pranë 
bankave është caktuar data 
20 nëntor 2027, ndërsa dis-
bursimi i fondeve të miratu-
ara do të vijojë deri më 20 
dhjetor të të njëjtit vit. Nëse 
një huamarrës dështon në 
shlyerjen e kredisë pas 180 
ditësh vonesë, shteti (përmes 
MF) merr përsipër të dëmsh-
përblejë bankën për 70% të 
vlerës së mbetur, duke nisur 
më pas procedurat ligjore për 
rikuperimin e borxhit.

Ka nisur programi “Dyfisho 
Sipërmarrjen Tënde”, një skemë 
e re mbështetjeje për ndërmarr-

jet mikro, të vogla e të mesme, 
si dhe për fermerët, me synim 
rritjen e investimeve dhe zhvil-
limin e sektorëve ekonomikë.

Ministrja e Shtetit për Mar-
rëdhëniet me Parlamentin, 
Erjona Ismaili, përmes një 

video-mesazhi bëri të ditur se 
programi i qeverisë ofron fi-
nancim deri në 200 milionë 

lekë për çdo përfitues, për të 
gjitha fushat e ekonomisë, 
me përparësi për bujqësinë, 
agro-përpunimin, prodhimin, 
teknologjinë, turizmin, tregti-
në, logjistikën dhe shëndetësi-
në private.

Sipas saj, fondi fillestar i 
programit është 250 milionë 
euro, i çelur nga Banka e Shq-
ipërisë, ndërsa financimi do 
të ofrohet me norma interesi 
preferenciale nga 2 deri në 3%. 
Nëpërmjet Garancisë Sovrane, 
shteti mbulon deri në 70% të 
vlerës së kredisë.

Për të aplikuar, subjektet 
duhet të kenë një NIPT aktiv, 
vërtetim tatimor dhe plan bi-
znesi. Për aplikantët që nuk e 
kanë ende një plan të tillë, in-
stitucionet përgjegjëse ofrojnë 
mbështetje për përgatitjen e tij 
përmes ekspertëve.

Ismaili bëri të ditur se, ap-
likimet kryhen pranë bankave 
partnere të programit dhe do 
të jenë të hapura deri më 20 
nëntor 2027.

Sipas saj, për më shumë in-
formacion mbi kriteret dhe pro-
cedurat e aplikimit, të interesu-
arit mund të konsultojnë portalin 
zyrtar dyfisho.ekonomia.gov.al.

Skema Kombëtare, mbi 21 mijë aplikime të 
kualifikuara për mbështetjen në blegtori dhe bletari

Agjencia për Zhvillim Bu-
jqësor dhe Rural (AZHBR) 
ka publikuar listat e apliki-
meve të kualifikuara për masat 
mbështetëse në blegtori dhe 
bletari, në kuadër të Skemës 
Kombëtare të Mbështetjes në 
Bujqësi 2026.

Sipas AZHBR-së, për masat 
1-4 janë kualifikuar gjithsej 21 
179 aplikime, të cilat përfitojnë 
mbështetje për zhvillimin e tu-
fave të matrikulluara, bletarisë 
dhe mbarështimit të derrave.

Për Masën 1, “Për tufën 
bazë të matrikulluar (kafshët 
riprodhuese), lopë dhe/ose 
mëshqerra”, janë kualifikuar 6 
661 aplikime.

Për Masën 2, “Për tufën bazë 
të matrikulluar të krerëve të të 
imtave”, janë kualifikuar 7 234 
aplikime, ndërsa për Masën 3, 
“Për mbarështimin e bletarisë”, 
janë kualifikuar 7 015 aplikime.

Ndërkohë, për Masën 4, 
“Për mbarështimin e dosave/
paradosave”, janë kualifikuar 
269 aplikime.

AZHBR u bën thirrje fermer-
ëve aplikues që të verifikojnë 
statusin e tyre dhe, në rastet kur 

kërkohet dokumentacion shtesë, 
ta dorëzojnë pranë Agropikave 
brenda 20 ditëve kalendarike 
nga publikimi i listave.

Mosplotësimi i kritereve 

të përfitueshmërisë dhe mos-
dorëzimi i dokumenteve të 
kërkuara brenda afatit të për-
caktuar përbën kriter skualifi-
kimi, thekson AZHBR.

Kompensimi 10% i TVSH, aplikojnë mbi 
1 mijë fermerë për një vlerë 3,5 mln euro

Arrin mbi 1 mijë numri i 
aplikimeve nga fermerët për 
përfitimin e kompensimit 10% 
të TVSH përmes autofaturave 
të lëshuara ndaj tyre nga për-
punuesit apo grumbulluesit e 
licencuar.

Sipas të dhënave të adminis-
tratës tatimore deri më 20 Ko-
rrik 2026 janë dorëzuar 1,265 
aplikime, me një vlerë totale 
të kompensimit të kërkuar prej 
3,5 mln euro.

Aplikimet për kompensimin 
e TVSH-së nisën më 1 Korrik 
2026.

Aplikimet kryhen përmes 
sistemit e-Filing, për të 
gjithë fermerët e pajisur me 
NIPT.

Pas hyrjes në e-Filing 
fermerët duhet të plotësojnë te 
rubrika “Detajet e bankës” të 
dhënat e llogarisë bankare me 
numrin IBAN.

Pas plotësimit të kërkesës, 
në sistem fermerit do t’i 
shfaqen autofaturat e periudhës 
janar-qershor, të cilat duhet të 
identifikohen nga fermeri.

Pas identifikimit të auto-
faturave, sistemi do të llogarisë 

automatikisht vetë shumën to-
tale të autofaturave dhe shumën 
e përfitimit të kompensimit 
10%.

Po ashtu, sistemi kontrol-
lon afatin, faturat dhe llogarinë 
para se ta pranojë.

Qëllimi i kësaj skeme është 
të rimbursojë TVSH-në 10% 
që fermeri ka paguar për inpu-
tet bujqësore, si plehrat kimike, 
farat dhe fidanët, duke ulur ko-
stot e prodhimit dhe duke nx-
itur formalizimin e transaksio-
neve në sektor.

"Monitor"

Ismaili: Fondi fillestar i programit “Dyfisho 
Sipërmarrjen Tënde” 250 milionë euro, 
aplikimet deri në nëntor 2027

Skema Kombëtare e Mbështetjes në Bujqësi, 
mbyllet faza e dokumentacionit për përfituesit

Mbyllet afati për fermerët e 
shpallur fitues në masat 5, 6, 7 
dhe 13 të Skemës Kombëtare 
të Mbështetjes në Bujqësi 2026 
për të plotësuar dokumenta-
cionin dhe kushtet e nevojshme 

për përfitimin e financimit.
Agjencia për Zhvillimin Bu-

jqësor dhe Rural (AZHBR) ka 
përcaktuar datën 13 gusht si afa-
tin përfundimtar për përfituesit e 
listave të publikuara më 24 kor-

rik. Pas kësaj date, dokumentet 
e dorëzuara nuk do të merren 
në shqyrtim dhe aplikantët që 
nuk kanë plotësuar kërkesat do 

Modernizimi i bujqësisë shqiptare po merr një shtysë të 
re përmes përdorimit të të dhënave të sakta, monito-
rimit në kohë reale dhe teknologjive digjitale. Ministria 

e Bujqësisë dhe Zhvillimit Rural, në bashkëpunim me Organizatën 
e Kombeve të Bashkuara për Zhvillimin Industrial (UNIDO) dhe me 
mbështetjen e Sekretariatit Shtetëror Zviceran për Çështjet Ekono-
mike (SECO), po forcon kapacitetet e Qendrave të Transferimit të 
Teknologjive Bujqësore (QTTB) përmes instalimit të Sistemit të Inte-
gruar të Monitorimit Agrometeorologjik dhe Satelitor.

Nisma parashikon pajisjen e pesë QTTB-ve në Fushë-Krujë, 
Shkodër, Lushnjë, Vlorë dhe Korçë. Qendrat do të shërbejnë si pika 
pilot të monitorimit digjital, demonstrimit dhe transferimit të njohu-
rive. Fillimi i instalimeve në Fushë-Krujë dhe Shkodër nuk përfaqë-
son vetëm vendosjen e pajisjeve të reja në terren, ai shënon kalimin 
drejt një modeli këshillimi ku rekomandimet mbështeten në matje 
të vazhdueshme, analiza dhe informacion të lidhur drejtpërdrejt me 
kushtet vendore.

GQSP: Prodhimi cilësor fillon në fermë
Investimi realizohet në kuadër të Programit Global për Cilësinë 

dhe Standardet (GQSP), një program i zhvilluar nga UNIDO dhe i 
financuar nga SECO për të forcuar konkurrueshmërinë dhe tregti-
në përmes zbatimit të standardeve ndërkombëtare. Në Shqipëri, 
GQSP përqendrohet te përmirësimi i qasjes në treg për bizneset e 
vogla dhe të mesme në zinxhirët e vlerës së bimëve mjekësore dhe 
aromatike, si dhe të frutave e perimeve. Programi kombinon inova-
cionin, zhvillimin e aftësive, forcimin e shërbimeve mbështetëse dhe 
praktikat e qëndrueshme të prodhimit e eksportit.

Qasja e GQSP-së e sheh cilësinë si një proces që ndërtohet 
gjatë gjithë zinxhirit të vlerës. Testimi laboratorik dhe certifikimi janë 
të rëndësishëm, por nuk mund të korrigjojnë plotësisht problemet 
që lindin nga ujitja e papërshtatshme, sëmundjet e pakontrolluara, 
përdorimi joefikas i ujit, plehrave dhe produkteve për mbrojtjen e 
bimëve ose korrja në kohën e gabuar. Sistemi i monitorimit e zhven-
dos vëmendjen nga kontrolli vetëm i produktit përfundimtar te me-
naxhimi parandalues i cilësisë që në fazën e prodhimit në fermë.

Në këtë bashkëpunim, Ministria siguron integrimin institucional 
dhe lidhjen me shërbimin publik këshillimor; UNIDO sjell përvojën 
teknike në zhvillimin industrial gjithëpërfshirës, shërbimet që kon-
trollojnë dhe vërtetojnë cilësinë dhe konkurrueshmërinë e bizneseve 
të vogla dhe të mesme; ndërsa financimi i SECO-s mundëson që in-
ovacioni të vihet në funksion të zhvillimit ekonomik, tregtisë së qën-
drueshme dhe përmirësimit të qasjes në treg. QTTB-të janë hallka 
që e afron këtë mbështetje me fermerin dhe ndërmarrjen.

Një sistem që sheh njëkohësisht motin, 
tokën dhe kulturën
Sistemi i integruar kombinon një njësi autonome monitorimi në 

terren, sensorë mjedisorë e meteorologjikë, të dhëna satelitore dhe 
një program në internet që analizon të dhënat. Sensorët matin të 
dhëna që ndikojnë drejtpërdrejt te rritja dhe shëndeti i bimëve, ndër 
ta temperaturën dhe lagështinë e ajrit, reshjet, lagështinë e gjetheve, 
rrezatimin diellor dhe shpejtësinë e erës. Matjet kryhen në intervale 
të rregullta dhe ruhen edhe kur lidhja ndërpritet, ndërsa sinkronizimi 
rifillon automatikisht sapo rikthehet komunikimi.

Informacioni nga terreni plotësohet me pamje satelitore që tregoj-
në gjendjen e kulturave dhe tregues që tregojnë gjendjen e bimëve, 
si NDVI, që ndihmojnë në vlerësimin e gjallërisë së bimësisë, stresit 
të kulturave dhe ndryshimeve brenda së njëjtës parcelë. Programi 
mundëson monitorimin e sipërfaqeve deri në 25 hektarë për çdo 
vendndodhje, ruan të dhënat historike dhe ofron pamje grafike, 
harta interaktive, raporte dhe njoftime. Në këtë mënyrë, specialistët 
mund të lidhin atë që regjistrojnë sensorët në një pikë me pamjen 
më të gjerë të zhvillimit të kulturës në terren.

Vlera kryesore e sistemit qëndron te kthimi i matjeve në 
vendime: kur të ujitet, kur të ndërhyhet për mbrojtjen e 
bimëve, si të identifikohet herët një rrezik dhe kur është 
koha më e përshtatshme për korrje.

Të dhënat tregojnë si është prodhuar kultura
Të dhënat e prodhuara nga sistemi kanë vlerë edhe për doku-

mentimin e praktikave bujqësore. Regjistrat historikë mund të tre-
gojnë kushtet në të cilat është zhvilluar kultura, episodet e reshjeve 
ose temperaturave ekstreme dhe momentin kur janë marrë masa 
menaxhuese. Ky informacion nuk është vetvetiu një certifikim, por 
mund të forcojë sistemet e brendshme të kontrollit, mundësinë për 
të ditur ku dhe si është prodhuar produkti dhe aftësinë e prodhuesve 
për të shpjeguar e dokumentuar procesin e prodhimit.

MINISTRIA E BUJQËSISË DHE ZHVILLIMIT RURAL, UNIDO DHE SECO MBËSHTESIN 
TEKNOLOGJINË E RE DHE NGRITJEN E KAPACITETEVE NË QTTB FUSHË-KRUJË DHE QTTB SHKODËR

- Në QTTB Fushë-Krujë dhe QTTB Shkodër u vendosën pajisje që matin motin dhe gjendjen e kulturave. Stafi u trajnua që këto të dhëna t'i kthejë në këshilla praktike për fermerët dhe prodhuesit -  

Organizata e Kombeve të Bashkuara për Zhvillim Industrial (UNIDO), përmes Programit Global për Cilësi dhe Standarde (GQSP), të 
mbështetur nga Qeveria Zvicerane përmes Sekretariatit Shtetëror për Çështjet Ekonomike (SECO), po mbështet fermerët dhe ndërmarrjet 
e vogla e të mesme (NVM) në përmbushjen e standardeve të kërkuara, duke lehtësuar aksesin e tyre në tregjet evropiane dhe ndërkombëtare

Për standardet dhe skemat e certifikimit që kërkojnë kontroll të 
proceseve, mbajtje të të dhënave, përdorim të përgjegjshëm të bu-
rimeve dhe menaxhim të rreziqeve, një bazë e rregullt informacioni 
është një përparësi e rëndësishme. Ajo mund të mbështesë kontrol-
let, analizën e shkaqeve të një problemi cilësor dhe përmirësimin e 
vazhdueshëm të praktikave. Për blerësit, një furnizues që njeh dhe 
dokumenton kushtet e prodhimit paraqet më pak pasiguri dhe ofron 
më shumë besueshmëri.

QTTB Fushë-Krujë: Instalimi shoqërohet 
me trajnim praktik
Në QTTB Fushë-Krujë u realizua instalimi i sistemit dhe vendosja 

dhe lidhja e pjesëve të tij, i shoqëruar me trajnim praktik për stafin 
teknik. Vëmendja u përqendrua te përdorimi i pajisjes, kontrolli i 
funksionimit, mirëmbajtja bazë, qasja në platformë dhe interpretimi i 
të dhënave agrometeorologjike. Kjo qasje është thelbësore për qën-
drueshmërinë e investimit: teknologjia sjell rezultat vetëm kur spe-
cialistët vendas janë në gjendje ta përdorin rregullisht dhe ta shndër-
rojnë informacionin në rekomandime të kuptueshme për fermerët.

Për QTTB Fushë-Krujë, sistemi krijon mundësi të reja për të 
mbështetur marrjen e vendimeve mbi ujitjen, menaxhimin e dëm-
tuesve, parandalimin e sëmundjeve dhe përshtatjen ndaj luhatjeve 
klimatike. Në vend që ndërhyrjet të bazohen vetëm në kalendar ose 
në vëzhgime të izoluara, këshillimi mund të marrë parasysh kushtet 
reale të temperaturës, lagështisë, reshjeve, erës dhe lagështisë së 
gjetheve. Krahasuar me një reagim pasi dëmi është shfaqur, kjo e 
orienton menaxhimin e kulturave drejt parandalimit dhe ndërhyrjes 
në kohën e duhur.

QTTB Shkodër: Teknologjia në shërbim 
të bimëve aromatike dhe mjekësore
Në QTTB Shkodër, instalimi dhe trajnimi marrin një rëndësi të 

veçantë për sektorin e bimëve aromatike dhe mjekësore. Sherebela, 
livanda, rigoni, trumza dhe specie të tjera janë produkte me poten-
cial të lartë për zhvillimin rural dhe eksportet shqiptare. Cilësia e tyre 
ndikohet nga kushtet e kultivimit, shëndeti i bimëve, koha e korrjes 
dhe mënyra se si menaxhohen rreziqet klimatike e për mbrojtjen e 
bimëve gjatë sezonit.

Duke monitoruar kushtet klimatike dhe të dhënat që lidhen me 
zhvillimin e kulturave, specialistët e QTTB-së mund të ofrojnë këshil-
lim më të përshtatur për fermerët dhe bizneset e vogla dhe të mesme 
të rajonit. Të dhënat mund të ndihmojnë në përcaktimin më të saktë 
të nevojës për ujitje, në vlerësimin e periudhave kur rreziku është 
më i lartë për sëmundje, në planifikimin e masave mbrojtëse dhe në 
zgjedhjen e momentit optimal për korrje. Për produktet ku përmbajtja 
e përbërësve aktivë, pastërtia dhe njëtrajtshmëria ndikojnë drejtpër-
drejt në vlerën tregtare, vendimet e marra në kohën e duhur janë 
vendimtare.

Rëndësia për cilësinë e bimëve aromatike 
dhe mjekësore
Në zinxhirin e bimëve aromatike dhe mjekësore, cilësia e lëndës 

së parë lidhet me identitetin botanik, pastërtinë, nivelin e lagështisë, 
ruajtjen e përbërësve me vlerë dhe minimizimin e ndotjeve ose 
dëmtimeve. Kushtet para korrjes ndikojnë te gjendja e bimës dhe 
te momenti optimal i vjeljes, ndërsa reshjet ose lagështia e lartë 
pranë korrjes mund të rrisin vështirësitë për tharjen dhe ruajtjen. 
Monitorimi nuk zëvendëson analizat laboratorike, por ndihmon në 
parandalimin e kushteve që mund të çojnë në ulje të cilësisë.

Përmes këshillimit të bazuar në të dhëna, QTTB Shkodër mund 
të ndihmojë prodhuesit të lidhin praktikat bujqësore me kërkesat 
e përpunuesve dhe eksportuesve. Kjo është veçanërisht e rëndë-
sishme për fermerët e vegjël, sepse ndryshimet në cilësinë e lëndës 
së parë nga një parcelë te tjetra mund të ndikojnë te njëtrajtshmëria 
e sasive të grumbulluara, te kostoja e seleksionimit e përpunimit 
dhe te pranueshmëria e produktit nga blerësi.

Trajnimi: Ura mes pajisjes dhe fermerit
Trajnimi i specialistëve është po aq i rëndësishëm sa instalimi. 

Ai mbulon jo vetëm përdorimin dhe mirëmbajtjen e pajisjeve, por 
edhe leximin e grafikëve, krahasimin e periudhave, kuptimin e treg-
uesve që tregojnë gjendjen e bimëve dhe përdorimin e pjesëve të 
programit të parashikimit e të alarmit. Stafi i QTTB-ve do të mund 
të ndjekë ndryshimin e kushteve në terren, të dokumentojë situatat 
problematike dhe të përgatisë këshilla ose buletine të bazuara në 
prova.

QTTB-të kanë një rol strategjik sepse lidhin kërkimin e aplikuar, 
demonstrimin, shërbimin këshillimor dhe prodhuesin. Të vendosura 
brenda sistemit të Ministrisë, ato mund të sigurojnë përgjegjësi të 
qartë nga institucionet dhe vazhdimësi afatgjatë. Fermerët, grupet 
e prodhuesve, agronomët, studentët dhe bizneset e vogla dhe të 
mesme mund ta shohin sistemin në funksion dhe të mësojnë se si 
të përdorin informacionin mjedisor dhe satelitor në menaxhimin e 
përditshëm të kulturave.

Të veprojmë para se të shfaqet dëmi
Ndryshueshmëria e klimës, episodet e motit ekstrem, sëmund-

jet dhe dëmtuesit krijojnë pasiguri për prodhuesit. Një platformë që 
bashkon matjet lokale, historikun, parashikimin e motit për zonën 
përreth dhe modelet e rrezikut nga sëmundjet u jep specialistëve 
mundësi të identifikojnë më herët kushtet problematike. Kjo nuk e 
zëvendëson ekspertizën bujqësore përkundrazi, e forcon atë me 
informacion më të detajuar dhe më të freskët.

Përfitimet e pritshme shtrihen nga përdorimi më efikas i ujit, 
plehrave dhe produkteve për mbrojtjen e bimëve te ulja e humb-
jeve, rritja e njëtrajtshmërisë së prodhimit dhe dokumentimi më i 
mirë i kushteve të kultivimit. Këto elemente lidhen drejtpërdrejt me 
mundësinë për të ditur ku dhe si është prodhuar produkti, sigurinë, 
standardet e cilësisë dhe aftësinë e ndërmarrjeve shqiptare për të 
furnizuar tregje me kërkesa të larta. Për sektorët e bimëve aroma-
tike e mjekësore dhe të frutave e perimeve, menaxhimi i cilësisë nis 
në parcelë, shumë përpara testimit të produktit përfundimtar.

Hapi i parë drejt një rrjeti kombëtar
Instalimet në Fushë-Krujë dhe Shkodër hapin rrugën për një rrjet 

të përbashkët në pesë QTTB. Me kalimin e kohës, të dhënat e grum-
bulluara do të krijojnë një bazë më të pasur për analizën nga një se-
zon në tjetrin, për krahasimin e zonave dhe për hartimin e rekoman-
dimeve më të strukturuara. Nisma gjithashtu i jep Ministrisë përvojë 
konkrete për të vlerësuar zgjerimin e teknologjisë në rajone të tjera 
dhe lidhjen e saj me programet ekzistuese të informacionit bujqësor.

Ky investim është në thelb, një investim në kapacitete dhe besim: 
kapacitetin e institucioneve për të prodhuar e përdorur të dhëna të 
besueshme dhe besimin e fermerëve se këshilla që marrin pasqy-
ron kushtet reale të parcelës. Duke vendosur teknologjinë pranë 
specialistëve dhe fermerëve, Ministria e Bujqësisë dhe Zhvillimit 
Rural, UNIDO dhe SECO po hedhin bazat për shërbime bujqësore 
më moderne, për një prodhim më cilësor dhe për një sektor më 
inovativ, më konkurrues dhe më të qëndrueshëm.

Për GQSP-në, kjo nismë lidh në mënyrë konkrete tre nivele që 
shpesh trajtohen veçmas: prodhimin në fermë, shërbimet publike 
të këshillimit dhe kërkesat e tregut. Kur të dhënat e besueshme 
shndërrohen në rekomandime dhe rekomandimet në praktika më 
të mira, cilësia nuk mbetet vetëm një kërkesë e blerësit, por bëhet 
pjesë e menaxhimit të përditshëm të kulturës. Ky është themeli i një 
zinxhiri vlere që mund të prodhojë në mënyrë më të qëndrueshme 
dhe të konkurrojë me më shumë besim.

tema të ditës

Ziraat Bank nis aktivitetin në Shqipëri 
- Investimi forcon bashkëpunimin ekonomik 
dhe krijon mundësi të reja për sipërmarrjen

Qeveria miraton Programin Kombëtar 
Shumëvjeçar për sektorin e peshkimit dhe 
akuakulturës, zbardhen rregullat e reja të 
kampionimit dhe mbledhjes së të dhënave

Këshilli i Ministrave ka 
miratuar vendimin për zba-
timin e Programit Kombëtar 
Shumëvjeçar për grumbullim-
in, menaxhimin dhe përdorimin 
e të dhënave në sektorin e pesh-
kimit, akuakulturës, si dhe për 
përmbajtjen e programeve të 
kampionimit të kërkimit shken-
cor në det. Nisma e propozuar 
nga Ministri i Bujqësisë dhe Zh-
villimit Rural ngre një kuadër të 
ri rregullator për monitorimin e 
stoqeve, ndikimit mjedisor dhe 
performancës socio-ekonomike 
të sektorit.

Akti i ri normativ shfuqizon 
vendimin e vitit 2019 dhe hyn 
në fuqi pas botimit në “Fletoren 
Zyrtare”, duke i shtrirë efektet 
e tij financiare dhe administra-
tive nga 1 janari 2027.

Objektivat dhe 
fusha e zbatimit 
të të dhënave
Programi përcakton rregul-

lat për mbledhjen e të dhënave 
biologjike, mjedisore, teknike 
dhe socio-ekonomike. Doku-
menti saktëson kategoritë e 
informacionit që do të grum-
bullohen nën mbikëqyrjen e 
Ministrisë së Bujqësisë dhe 
Zhvillimit Rural:

“a) të dhëna biologjike për 
të gjitha stoqet e zëna ose ob-
jekt i zënieve rastësore nga 
peshkimi tregtar dhe, kur është 
e përshtatshme, nga peshkimi 
çlodhës – argëtues

b) të dhëna për vlerësimin e 
ndikimit të peshkimit në eko-

sistemin detar të dhëna mbi 
zëniet rastësore të specieve, jo 
objekt peshkimi, veçanërisht të 
specieve të mbrojtura

c) të dhëna për aktivitetin 
e anijeve të peshkimit, brenda 
dhe jashtë ujërave territoriale

ç) të dhëna socioekono-
mike për peshkimin, me qël-
lim vlerësimin e performancës 
socioekonomike të sektorit të 
peshkimit në vend.”

Përpunimi i të gjitha të dhë-
nave personale të mbledhura 
gjatë këtij procesi do të kry-
het në përputhje me ligjin nr. 
124/2024 “Për mbrojtjen e të 
dhënave personale”.

Planet Kombëtare 
të Punës dhe roli 
i vëzhguesve 
shkencorë
Grumbullimi i të dhënave do 

të mbështetet mbi Planet Kom-
bëtare të Punës, të cilat do të har-
tohen nga institucioni përgjegjës 
dhe do të miratohen me urdhër 
të ministrit çdo vit deri më 31 
dhjetor, pas vlerësimit nga 
Komiteti për Koordinimin e 
Kërkimit Shkencor, Teknik dhe 
Ekonomik (KKKSHTE).

Për të garantuar kampi-
onimin e saktë në terren, ven-
dimi u ngarkon detyrime të 
drejtpërdrejta kapitenëve të 
anijeve të peshkimit.

“Kapitenët e anijeve të 
peshkimit pranojnë në bord 
vëzhguesit shkencorë dhe 
bashkëpunojnë me ta për t’u 
mundësuar kryerjen e detyrave 

gjatë qëndrimit në bord.”, 
thuhet në vendim.

Sipas aktit, refuzimi i vëzh-
guesve lejohet vetëm për arsye 
të sigurisë detare apo mungesës 
së hapësirës, rast në të cilin do 
të përdoren metoda alternative 
kampionimi.

Ruajtja, transmetimi 
dhe detyrimet 
e përdoruesve
Me qëllim mbrojtjen e in-

formacionit dhe kontrollin e 
cilësisë, të dhënat primare do 
të ruhen në regjistra elektron-
ikë konfidencialë. Për sa i për-
ket kalimit të informacionit te 
palët e treta dhe përdoruesit 
shkencorë, vendimi përcakton 
rregulla të rrepta aksesi.

Lidhur me përdorimin kor-
rekt të të dhënave, në aktin qe-
veritar theksohet se përdoruesit 
shkencorë dhe palët e interesu-
ara duhet:

“a) të përdorin të dhënat 
vetëm për qëllimin e deklaruar në 
kërkesën e tyre për informacion

b) të njohin dhe të citojnë në 
mënyrën e duhur burimet e të 
dhënave;

c) të jenë përgjegjës për 
përdorimin korrekt e të për-
shtatshëm të të dhënave, duke 
respektuar parimet e etikës 
shkencore;

dh) të mos transmetojnë të 
dhënat e kërkuara te palët e 
treta pa pëlqimin e ministrisë;

e) të mos shesin të dhënat te 
ndonjë palë e tretë.”

Në rast mosrespektimi të 
këtyre kushteve, Ministri ka të 
drejtë të kufizojë apo refuzojë 
aksesin e mëtejshëm të këtyre 
subjekteve në bazat e të dhë-
nave. Po ashtu, për mbrojtjen 
e punës shkencore, institucioni 
përgjegjës mund të kërkojë 
shtyrjen e publikimit të të dhë-
nave të detajuara deri në 3 vjet 
nga data e grumbullimit të tyre.

Banka turke Ziraat ka hapur 
zyrtarisht degën e saj në Tiranë, 

në një ceremoni ku morën pjesë 
Kryeministri Edi Rama, Am-
basadori i Turqisë në Shqipëri 
Barış Ceyhun Erciyes, ministrja 
e Ekonomisë, Delina Ibrahimaj, 

si dhe zyrtarë të qeverisë turke 
dhe drejtues të bankës.

Në aktivitet ishte i pran-
ishëm edhe zëvendësministri 
turk i Thesarit dhe Financave, 
si dhe drejtori i përgjithshëm i 
Ziraat Bank, Alpaslan Çakar.

Ziraat Bank është një nga 
institucionet financiare më të 
mëdha dhe më të vjetra të Turq-
isë, me mbi 160 vjet histori dhe 
një rrjet të gjerë aktiviteti në 
tregjet ndërkombëtare. Me hy-
rjen në tregun shqiptar, banka 
synon të mbështesë zhvillimin 
e sektorit bankar, të lehtësojë 
financimin e individëve dhe sip-
ermarrjes, si dhe të nxisë inves-
timet dhe shkëmbimet tregtare 
mes Shqipërisë dhe Turqisë.

Autoritetet e pranishme e 
vlerësuan hapjen e degës si një 
tjetër dëshmi të forcimit të mar-
rëdhënieve ekonomike mes dy 
vendeve. Prania e Ziraat Bank 
pritet të rrisë konkurrencën në 
tregun bankar shqiptar dhe të kri-
jojë mundësi të reja financimi për 
sipërmarrjen dhe investitorët.

Masa parandaluese ndaj Murtajës Afrikane 
të Derrave, forcohen kontrollet në kufi

Autoriteti Kombëtar i Veter-
inarisë dhe Mbrojtjes së Bimëve 
(AKVMB) ka intensifikuar 
kontrollet dhe monitorimin në 
terren pas shpalljes së gjendjes 
së jashtëzakonshme veterinare 
në Republikën e Serbisë, për 
shkak të përhapjes së Murtajës 
Afrikane të Derrave (MAD).

Ministria e Bujqësisë dhe 
Zhvillimit Rural ka urdhëruar 
ndalimin e importit të derrave 
të gjallë, produkteve dhe nën-
produkteve me origjinë nga derri 
nga zonat e prekura në territorin 
e Republikës së Shqipërisë, si 
masë parandaluese për mbrojtjen 
e shëndetit të kafshëve.

Në kuadër të zbatimit të këtyre 
masave, Drejtori i Përgjithshëm i 
AKVMB-së, Rolandi Meçaj, zh-
villoi një takim pune me struktu-
rat e Shërbimit Veterinar Rajonal 
në Shkodër, ku u vlerësua situ-
ata epidemiologjike dhe u disku-
tuan masat për parandalimin e 
përhapjes së sëmundjes.

Gjatë takimit u kërkua inten-
sifikimi i monitorimit aktiv në të 
gjitha fermat e mbarështimit të 
derrave, si dhe raportimi i përdit-
shëm pranë AKVMB-së mbi 
kontrollet e kryera dhe gjendjen 
shëndetësore të fermave.

Në vijim të vizitës, Meçaj 

inspektoi Pikën e Kalimit Kufitar 
“Hani i Hotit”, ku u zhvillua një 
takim me strukturat përgjegjëse 
të kontrollit kufitar. Në fokus 
ishte forcimi i bashkëpunimit 
ndërinstitucional mes Shërbimit 
Veterinar dhe inspektorëve të 
Autoritetit Kombëtar të Ushq-
imit, për kryerjen e kontrolleve 
të plota fizike dhe dokumentare 
të çdo ngarkese me kafshë të 
gjalla.

Sipas AKVMB-së, kontrol-
let do të vijojnë për të garan-
tuar zbatimin me rigorozitet të 
ndalimit të hyrjes së derrave 
dhe produkteve me origjinë nga 
vendet e prekura nga sëmundja.

Drejtori i Përgjithshëm i 
AKVMB-së kërkoi gjithashtu 
monitorimin e mjeteve të trans-

portit të kafshëve në akset krye-
sore rrugore dhe verifikimin e 
pajisjes së tyre me Certifikatën 
e Lëvizjes së Kafshëve.

Vëmendje e veçantë do t’i 
kushtohet zonave kufitare me 
Malin e Zi dhe Kosovën, të 
cilat konsiderohen me rëndësi 
të veçantë për parandalimin e 
përhapjes së sëmundjes.

Gjithashtu, AKVMB thek-
soi rëndësinë e bashkëpunimit 
mes veterinerëve zyrtarë dhe 
shoqatave të gjuetarëve për 
evidentimin dhe raportimin e 
menjëhershëm të çdo derri të 
egër të ngordhur apo me shenja 
klinike të dyshimta, pasi der-
rat e egër konsiderohen një nga 
rezervuarët kryesorë të virusit të 
Murtajës Afrikane të Derrave.

"Agritourism AL”, platforma mundëson 
zbulimin e destinacioneve rurale

“Agritourism AL” është 
kthyer tashmë në një platformë 
informimi për agroturizmin 
dhe destinacionet e turizmit ru-
ral në Shqipëri, duke u mundë-
suar turistëve dhe vizitorëve të 
planifikojnë udhëtimet dhe të 
zbulojnë oferta të lidhura me 
natyrën, gastronominë dhe tra-
ditën shqiptare.

Ministri i Bujqësisë dhe Zh-
villimit Rural, Andis Salla, bëri 
të ditur se aplikacioni mund të 
shkarkohet në telefon ose të 
aksesohet online.

“Përmes tij mund të gjen-
den agroturizme, kantina, 
kampingje, ture kulturore dhe 
destinacione të turizmit rural 
në zona të ndryshme të ven-
dit”, tha Salla.

Agroturizmet, edhe pse kanë 
të përbashkët këtë emërtim, 
ofrojnë përvoja të ndryshme 
në varësi të zonës dhe rajonit 
ku ndodhen, kuzhinës tradi-
cionale, arkitekturës autentike 
me motive të trashëguara dhe 
karakteristikave të tjera që i 
japin secilit destinacion iden-
titetin e vet.

Agroturizëm AL është një 
guidë online për të gjithë ata 
që duan të vizitojnë fermat 
turistike, të shijojnë produktet 
lokale, gatimet tradicionale 
dhe eksperiencën e posaçme 
që të ofron fshati përmes kësaj 
dege të re në zhvillim të tur-
izmit shqiptar.

Platforma përfshin gjithash-
tu informacione për ture dhe 

aktivitete agroturistike, ndërsa 
u jep mundësi edhe operatorëve 
të promovojnë aktivitetin e tyre 
përmes saj.

Sipas statistikave nga MB-
ZHR, deri në fund të vitin 
2025, numëroheshin mbi 200 
ferma turistike dhe rrugë-
time drejt staneve, verës, ul-
lirit, agrumeve, midhjes dhe 
peshkut të regjistrura nga këtë 
platformë, që u vlejnë agro-
sipërmarrësve dhe vizitorëve 
të këtyre pikave të bukura të 
Shqipërisë.

Falë mbështetjes me grante 
dhe lehtësive fiskale, agro-
turizmi është një realitet i ri 
për zonat rurale, në ndihmë të 
ekonomisë lokale sot e të asaj 
kombëtare nesër.



5 AGROBIZNESI 15-ditëshi i parë i muajit Gusht 2026

investime

Salla: Bashkëpunimi mes fermerëve rrit 
konkurrueshmërinë dhe ul kostot e prodhimit

Bashkëpunimi mes fermer-
ëve përmes modeleve të koo-
perimit është një nga instru-
mentet kryesore për rritjen e 
konkurrueshmërisë së sektorit 
bujqësor, uljen e kostove të 
prodhimit dhe rritjen e të ard-
hurave të fermerëve.

Ky ishte mesazhi i përcjellë 
gjatë takimit që zhvilloi me 

fermerët në Elbasan, ministri i 
Bujqësisë dhe Zhvillimit Rural, 
Andis Salla, me bashkëkryetar-
in e Reformës Administrativo-
Territoriale, Arbjan Mazniku 
dhe kryetarin e Bashkisë El-
basan Gledian Llatja, në kuadër 
të nismës për organizimin e 
fermerëve sipas produkteve pri-
oritare në çdo bashki.

Salla tha se, “përmes kësaj 
nisme mbështesim krijimin e 
Shoqatës së Bashkëpunimit 
Bujqësor (SHBB) “Bulmeti i 
Elbasanit”, një model që bash-

kon 22 blegtorë për të rritur 
fuqinë e tyre në treg, për të 
organizuar grumbullimin e 
qumështit, për të prodhuar 
bulmet me standarde të larta 
dhe për të promovuar markën 
“Made in Albania””.

Salla, nënvizoi se me 
mbështetjen e Bankës Botërore 
do të realizohet një investim i 

rëndësishëm për sektorin.
“Me mbështetjen e Bankës 

Botërore këtu do të ndërtohet 
një qendër grumbullimi dhe 
përpunimi të produkteve bu-
jqësore, e cila do t’u vijë në 
ndihmë fermerëve në grumbul-
limin dhe tregtimin e prodhim-
it”, deklaroi Salla.

Ministri shtoi se edhe Skema 
Kombëtare e Mbështetjes në 
Bujqësi i kushton një vëmendje 
të veçantë bashkëpunimit mes 
fermerëve.

“Në Skemën Kombëtare 

të Mbështetjes në Bujqësi, 
disa nga masat adresojnë 
mbështetje të konsiderueshme 
për grupimet e fermerëve, duke 
subvencionuar në masën 100% 
fermerët që bashkëpunojnë”, u 
shpreh ai.

Kryetari i Bashkisë Elbasan 
Llatja e vlerësoi shumë të 
rëndësishëm bashkëpunimi mes 
fermerëve, pasi siç tha ai, “këto 
modele ndikojnë në uljen e kos-
tove të prodhimit dhe rrit të ard-
hurat e tyre përmes kooperimit”.

Nga ana e saj, Mazniku vuri 
në dukje se kooperimi është një 
model i provuar me sukses në 
vendet e Bashkimit Evropian.

“Kooperimi mes fermerëve 
është një nga modelet më të mira 
që ndjekin edhe vendet evropi-
ane. Në këtë kontekst, fondet që 
Bashkimi Evropian adreson për 
bujqësinë dhe bashkëpunimi 
juaj përbëjnë një mundësi të 
mirë për tërheqjen e fondeve të 
BE-së”, tha Mazniku.

Gjatë takimit u theksua 
se nxitja e bashkëpunimit 
mes fermerëve, investimet në 
infrastrukturën e grumbul-
limit dhe përpunimit, si dhe 
mbështetja përmes skemave 
kombëtare dhe fondeve të 
Bashkimit Evropian, do të 
kontribuojnë në zhvillimin e 
qëndrueshëm të bujqësisë shq-
iptare dhe në rritjen e të ard-
hurave të fermerëve.

Kroma e mollës, pavarësisht rrezikut gjendja 
fitosanitare e pemëtoreve në Korçë paraqitet e mirë

Fermerët e rajonit të Ko-
rçës janë njoftuar për një rr-
ezik të zhvillimit të kromës së 
mollës, një nga sëmundjet më 
të përhapura të kësaj kulture.

Sipas të dhënave të modelit 
parashikues RIMpro për sta-
cionet e Dvoranit, Progerit dhe 
Zvirinës, gjatë periudhës 24-
27 korrik janë krijuar kushte 
të favorshme për zhvillimin e 
infeksioneve, veçanërisht në 
gjethet e reja dhe në fruta.

Megjithatë, specialistët 
e bujqësisë bëjnë të ditur se 
fermerët kanë kryer në kohë 
trajtimet e nevojshme, ndaj 
gjendja fitosanitare e pemëtor-
eve paraqitet e pastër dhe fruti 
po zhvillohet normalisht.

“Trajtimet janë bërë në 
kohë dhe rregullisht. Krye-
sisht trajtimet intensive janë 
fokusuar në muajin prill, maj 
dhe muajin qershor që ka pasur 
dhe lagështi dhe temperaturat 
kanë qenë relativisht të favor-
shme për shfaqjen e kromës, 
por nga trajtimet që fermerët 
bëjnë me pompa centrifugale 
kanë mbajtur në kontroll ë këtë 

sëmundje. Tani trajtimet janë 
më të rralla dhe janë fokusuar 
kryesisht kundër morrit, meri-

mangës dhe breznisë së dytë 
të krimit të mollës”, u shpreh 
Nevjon Telha, Specialist i sek-
torit të pemtarisë, QTTB.

Në këtë fazë të sezonit, kul-
tivarët e hershëm të mollës po 
i afrohen periudhës së vjeljes. 
Për këtë arsye, fermerëve u re-
komandohet të reduktojnë traj-
timet me produkte fitosanitare.

“Trajtimet do vazhdojnë, por 
intervali i trajtimeve tani është 
më i reduktuar për shkak se 
masa pothuajse është plotësuar 

dhe kemi rritje të frutit. një pjesë 
të kultivarëve tani, sidomos kul-
tivarët e hershëm fillojnë pjekjen 

dhe reduktimi i trajtimit në këtë 
periudhë është i nevojshëm pasi 
nuk duhet të kemi dhe mbetje të 
kimikateve ose mbetjeve kimike 
në frut”, tha ai.

Specialistët këshillojnë 
gjithashtu vijimin e monitorim-
it të pemëtoreve, sidomos pas 
reshjeve, dhe ndërhyrjen vetëm 
kur është e nevojshme, me qël-
lim mbrojtjen e prodhimit, ga-
rantimin e cilësisë së frutave 
dhe ofrimin e një produkti të 
sigurt për konsumatorin.

Salla: “Dyfisho Sipërmarrjen” mbështet 
agropërpunimin dhe zgjerimin e eksporteve

Investimet në agropër-
punim, rritja e bashkëpunimit 
me fermerët dhe zgjerimi i ek-
sporteve të produkteve shqiptare 
po mbështeten përmes politikave 
të qeverisë dhe programeve të 
financimit për biznesin.

Kështu u shpreh minis-
tri i Bujqësisë dhe Zhvillimit 
Rural, Andis Salla, gjatë një 
vizite në kompaninë “Fenix” 

në Elbasan, një sipërmarrje 
e ngritur mbi vizionin për t’i 
dhënë më shumë vlerë produk-
teve shqiptare, e cila sot është 
e specializuar në përpunimin 
e ullirit, vajit të ullirit dhe 
produkteve të peshkut.

Salla vlerësoi zhvillimin 
e kompanisë, duke theksuar 
se investimet e realizuara 
në teknologji moderne dhe 
mbështetja nga politikat pub-
like kanë krijuar mundësi për 
rritjen e prodhimit, punësimit 
dhe eksporteve.

“Me investime në teknologji 
moderne, mbështetje nga Ske-
ma Kombëtare dhe së fundmi 
me markën e saj ‘Toka’, kom-
pania ka zgjeruar aktivitetin, ka 
krijuar më shumë vende pune 
dhe ka forcuar bashkëpunimin 

me mbi 100 fermerë të zonës, 
ndërsa produktet e saj ekspor-
tohen në Shtetet e Bashkuara të 
Amerikës, Kanada dhe tregjet 
europiane”, u shpreh ministri.

Ai theksoi se rasti i kom-
panisë “Fenix” dëshmon se 
investimet në përpunimin e 
produkteve bujqësore dhe 
agroindustrinë krijojnë më 
shumë vlerë të shtuar për 

prodhimin vendas, rrisin të 
ardhurat e fermerëve dhe 
forcojnë konkurrueshmërinë e 
produkteve shqiptare në tregjet 
ndërkombëtare.

Salla bëri të ditur se qeveria 
do të vijojë të mbështesë sipër-
marrjet që investojnë në zgjer-
imin e kapaciteteve prodhuese 
dhe përpunuese përmes pro-
gramit “Dyfisho Sipërmarrjen 
Tënde”.

“Përmes nismës ‘Dyfisho 
Sipërmarrjen Tënde’, po mbësh-
tesim sipërmarrjet që investojnë, 
rrisin kapacitetet përpunuese, 
krijojnë vende të reja pune dhe 
zgjerojnë praninë e produkteve 
‘Made in Albania’ në tregjet 
ndërkombëtare”, tha ai.

Programi “Dyfisho Sipër-
marrjen Tënde”, i prezantuar 

nga qeveria, synon të lehtë-
sojë aksesin në financim për 
ndërmarrjet përmes kredive 
me kushte lehtësuese dhe 
garancisë sovrane, duke nx-
itur investimet në sektorët 
prodhues, përpunues dhe ek-
sportues. Programi mbështet 
sipërmarrjet që zgjerojnë 
aktivitetin, rrisin kapacitetet 
prodhuese, krijojnë vende të 
reja pune dhe kontribuojnë në 
rritjen e eksporteve të produk-
teve shqiptare.

Në sektorin e bujqësisë dhe 
agropërpunimit, kjo nismë 
pritet të ndikojë në moderniz-
imin e teknologjisë, shtimin 
e vlerës së produkteve bujqë-
sore dhe forcimin e lidhjeve 
mes industrisë përpunuese 
dhe fermerëve, duke rritur 
konkurrueshmërinë e produk-
teve shqiptare në tregjet ra-
jonale dhe ndërkombëtare.

Përmes programit “Dy-
fisho Sipërmarrjen Tënde”, 
përfituesit mund të marrin 
kredi deri në 200 milionë lekë, 
me një normë interesi nga 2% 
në 3%, ndërsa shteti mbulon 
deri në 70% të riskut të kredisë 
përmes garancisë sovrane.

Financimi mund të përdoret 
për investime në makineri e 
pajisje, teknologji, zgjerimin 
e kapaciteteve prodhuese e 
përpunuese, digjitalizim, cer-
tifikime dhe investime të tjera 
që rrisin konkurrueshmërinë e 
sipërmarrjeve.

Programi ka një fond prej 
250 milionë eurosh, ndërsa 
aplikimet janë të hapura deri 
më 20 nëntor 2027 dhe kry-
hen pranë bankave të nivelit 
të dytë që janë bërë pjesë e 
kësaj nisme.

Programi “Dyfisho sipërmarrjen tënde”- Koçiu: 
Bizneset mund të përfitojnë kredi deri në dy milionë euro

Bizneset mund të përfitojnë 
kredi deri në dy milionë euro në 
kuadër të programit mbështetës 
të qeverisë për bizneset ”Dy-
fisho sipërmarrjen tënde”, tha 
zëvendëskryeministrja Albana 
Koçiu.

Ajo vizitoi një sipërmarrje 
në Spitallë të Durrësit, ku pre-
zantoi përfitimet dhe mundësitë 
që ky program u ofron bizne-
seve të vogla dhe të mesme.

Koçiu theksoi se progra-
mi u hartua për t’u dhënë më 
shumë qartësi bizneseve mbi 
rrugëtimin dhe zhvillimin e 
aktivitetit të tyre, duke i ndi-
hmuar të sigurojnë financim 
dhe të rrisin kapacitetet.

“Sot ndërmarrjet e vogla 
dhe të mesme përbëjnë 98% të 
sipërmarrjeve që operojnë në 
vend, ndërsa vetëm rreth një e 
katërta e tyre arrijnë të marrin 
kredi nga institucionet finan-
ciare. Pikërisht për këtë arsye 

menduam se programi ‘Dy-
fisho sipërmarrjen tënde’ është 
instrumenti i duhur për t’u 
dhënë mundësinë këtyre bizne-
seve të rriten dhe të zhvillohen. 
Përveç mbështetjes financiare, 
Ministria e Ekonomisë dhe 

Inovacionit do të ofrojë ek-
spertizë për hartimin e planeve 
të biznesit, në mënyrë që apli-
kimet të jenë sa më të plota dhe 
më të pranueshme nga bankat”, 
tha Koçiu.

Ajo sqaroi se programi 
është hartuar në bashkëpunim 
me Bankën e Shqipërisë, Sho-
qatën Shqiptare të Bankave 
dhe bankat e nivelit të dytë. Në 
kuadër të tij, qeveria garanton 
70% të kolateralit përmes ga-
rancisë sovrane.

Përmes këtij programi, biz-
neset mund të përfitojnë kredi 
deri në dy milionë euro, me 
norma interesi të ulëta, nga 2% 
deri në 3%, dhe me afat shlyer-

jeje deri në 10 vjet.
“Qëllimi ynë është që 

kushdo që ka një ide të qartë 
për zhvillimin e biznesit të tij 
të ketë mundësinë të aplikojë. 
Ministria e Ekonomisë ka 
marrë të gjitha masat për të 
ofruar asistencën e nevojshme 
në hartimin e planeve të bi-
znesit, duke lehtësuar edhe 
procedurat e vlerësimit nga 
institucionet bankare”, shtoi 
Koçiu.

Nga ana e tij, zëvendësmin-
istri i Ekonomisë dhe Inova-
cionit, Martin Kajo, bëri të 
ditur se aplikimet për pro-
gramin do të qëndrojnë të 
hapura deri në vitin 2027.

Edhe kryetarja e bashkisë 
së Durrësit, Emiriana Sako, 
e vlerësoi programin si një 
mbështetje tërëndësishme 
për bizneset e vogla dhe të 
mesme.

“Mendojmë se do të jetë një 
ndihmë shumë e madhe. Që në 
momentin kur nisi të flitej për 
këtë program, kam marrë disa 
telefonata nga biznese të vog-
la, që kanë pyetur se si do të 
funksionojë dhe kur do të kenë 
mundësinë të aplikojnë. Për 
këtë arsye, fushata informuese 
është shumë e nevojshme në 
të gjithë territorin, në mënyrë 
që bizneset të njihen me pro-
cedurat dhe të kenë kohën e 
nevojshme për të përgatitur 
dokumentacionin e kërkuar 
për aplikim”, u shpreh Sako.

Mbi 20 mijë aplikime kualifikohen 
për masat 5–9 të Skemës Kombëtare 
të Bujqësisë 2026

Agjencia për Zhvillim Bu-
jqësor dhe Rural (AZHBR) ka 
publikuar në faqen zyrtar etë 
saj, listat e aplikimeve të kuali-
fikuara për masat mbështetëse 
5-9, në kuadër të Skemës 
Kombëtare të Mbështetjes në 
Bujqësi 2026, pas përfundimit 
të fazës së aplikimit dhe kon-
trollit fillestar administrativ.

Sipas njoftimit të AZHBR-
së, janë kualifikuar 20 636 apli-
kime në pesë masa mbështetëse 
që synojnë zhvillimin e bujqë-
sisë së qëndrueshme, rritjen 
e standardeve të prodhimit 
dhe mbështetjen e sektorit të 
peshkimit.

Për Masën 5, “Mbështetje 
për luftimin biologjik në sera 
dhe tunele plastike”, janë kual-
ifikuar 362 aplikime.

Për Masën 6, “Mbështetje për 
fermat organike dhe në kalim”, 
janë kualifikuar 201 aplikime.

Për Masën 7, “Mbështetje 
për certifikimin GlobalG.A.P.”, 
janë kualifikuar 16 aplikime.

Numrin më të madh të apliki-
meve e ka Masa 8, “Pagesë për 
sipërfaqe të mbjellë”, ku janë 
kualifikuar 20 042 aplikime.

Ndërsa për Masën 9, 
“Mbështetje për ripopullimin e 
peshkimit në ujërat e brendshme”, 
janë kualifikuar 15 aplikime.

AZHBR bën të ditur se për 
masat 5, 6, 7 dhe 9, aplikantët 
e përfshirë në listat e publi-
kuara duhet të dorëzojnë doku-
mentacionin e kërkuar brenda 
20 ditëve kalendarike nga data 
e publikimit të listave në faqen 
zyrtare të agjencisë.

Sa i përket Masës 8, do-
kumentacioni është ngarkuar 
elektronikisht gjatë aplikimit. 
Aplikantët për të cilët do të kon-
statohen mangësi gjatë kontrol-
lit administrativ do të njoftohen 
individualisht dhe do të kenë 10 
ditë kalendarike për plotësimin 
e dokumentacionit.

Pas përfundimit të verifiki-
meve administrative, AZHBR 

do të publikojë listën përfun-
dimtare të përfituesve dhe 
vlerën përkatëse të mbështetjes 
financiare për Masën 8.

Agjencia thekson se mos-
plotësimi i kritereve të përfituesh-
mërisë dhe i dokumentacionit 
brenda afateve të përcaktuara 
përbën kriter skualifikimi.

Pak ditë më parë Agjencia 
për Zhvillim Bujqësor dhe Ru-
ral, publikoi listat e aplikimeve 
të kualifikuara edhe për masat 
mbështetëse në blegtori dhe 
bletari, në kuadër të Skemës 
Kombëtare të Mbështetjes në 
Bujqësi 2026, ku janë kualifi-
kuar 21 mijë blegtorë e bletarë.

Skema Kombëtare e 
Mbështetjes në Bujqësi 
2026 është instrumenti krye-
sor financiar i qeverisë për 
mbështetjen e sektorit bujqë-
sor dhe zhvillimin rural. Për 
vitin 2026, fondi i vënë në dis-
pozicion arrin në 5.2 miliardë 

lekë, ndërsa skema përfshin 12 
masa mbështetëse, të ndara në 
9 masa me pagesa direkte dhe 
3 masa investimesh.

Aplikimet për fermerët u 
hapën më 25 maj 2026 dhe u mb-
yllën më 6 korrik 2026, pasi afati 
fillestar i parashikuar deri më 26 
qershor u shty për t’u dhënë më 
shumë kohë aplikantëve.

Në përfundim të procesit, në 
të gjithë vendin u regjistruan 42 
728 aplikime nga fermerë dhe 
subjekte bujqësore, duke reflek-
tuar interesin e lartë për përfit-
imin nga masat mbështetëse.

Skema Kombëtare 2026 
synon të rrisë konkurruesh-
mërinë e bujqësisë shqiptare, të 
mbështesë zhvillimin e blegto-
risë, prodhimin organik, certifi-
kimin e produkteve, peshkimin 
dhe investimet në ferma, duke 
kontribuar njëkohësisht në 
përafrimin e sektorit me stan-
dardet e Bashkimit Evropian.

Qeveria nxjerr për konsultim publik 
ligjin “Për produktet mjekësore veterinare”

Ministria e Bujqësisë dhe 
Zhvillimit Rural ka hedhur për 
konsultim publik, reformën 
për veterinarinë përmes pro-
jektligjit të ri “Për produktet 
mjekësore veterinare”.

Projektligji, i përfshirë në 
Planin Kombëtar për Integ-
rimin Evropian 2024–2026, 
përfaqëson një nga proceset 
më të rëndësishme të përafrim-
it të legjislacionit shqiptar me 
acquis të Bashkimit Evropian 
në kapitujt që lidhen me sig-
urinë ushqimore, shëndetin e 
kafshëve dhe mbrojtjen e kon-
sumatorit.

Sipas vendimit, projektligji 
ndërton një sistem të plotë që 
mbulon të gjithë ciklin e jetës 
së një produkti mjekësor veter-
inar, nga autorizimi i tregtimit 
dhe prodhimi, deri tek përdori-
mi në fermë, monitorimi pas 
hedhjes në treg dhe kontrolli 
laboratorik.

Një nga risitë më të rëndë-
sishme është forcimi i farma-
kovigjilencës veterinare. Për 
herë të parë krijohet një bazë 
qendrore kombëtare e të dhë-
nave, e cila synon të komu-
nikojë me sistemin evropian 
të farmakovigjilencës, duke 
mundësuar raportimin dhe an-
alizimin në kohë reale të efek-
teve të padëshiruara të barnave 
veterinare. Ky mekanizëm e 
afron Shqipërinë me standardet 
e Bashkimit Evropian në moni-
torimin e sigurisë së produk-
teve pas futjes në treg.

Projektligji përmban 
gjithashtu masa të forta kundër 
rezistencës ndaj antibiotikëve, 
një problem që Organizata 
Botërore e Shëndetësisë e kon-
sideron ndër kërcënimet më 
serioze për shëndetin global. 
Ai ndalon përdorimin rutinë të 
antibiotikëve për profilaksi në 
ferma, kufizon ndjeshëm për-
dorimin preventiv dhe vendos 
rregulla të reja për përshkrimin 
e tyre vetëm në raste të justi-
fikuara mjekësore. Njëkohë-
sisht, parashikohet mbledhja 
sistematike e të dhënave mbi 
përdorimin e antimikrobikëve 

sipas specieve dhe hartimi i 
Planit Kombëtar për kontrollin 
e rezistencës antimikrobike.

Projektligji vendos ndalim 
pothuajse të plotë për substan-
cat me veprim hormonal, tireo-
statik dhe beta-agonistët, duke 
lejuar përdorimin e tyre vetëm 
në raste shumë të kufizuara 
terapeutike dhe nën mbikëqyr-

jen e rreptë të veterinerit. Çdo 
trajtim duhet të regjistrohet, 
ndërsa kafshët duhet të iden-
tifikohen individualisht për të 
garantuar gjurmueshmërinë.

Në praktikë, kjo do të 
thotë se autoritetet do të kenë 
mundësi të ndjekin historikun 
e trajtimit të një kafshe deri në 
produktin final që arrin në treg, 
duke ulur ndjeshëm rrezikun që 
në mish, qumësht apo produkte 
të tjera me origjinë shtazore të 
gjenden mbetje të substancave 
të rrezikshme.

Projektligji vendos gjithash-
tu rregulla të reja për autoriz-
imin e barnave veterinare. Në 
shumë raste, autorizimet do të 
kenë vlefshmëri të pakufizuar, 
duke reduktuar barrën admin-
istrative për operatorët ekono-
mikë, ndërsa procedurat për 
ndryshimet teknike thjeshto-
hen. Çdo produkt do të pajiset 
me identifikim unik të paketim-
it, një masë që synon të luftojë 
falsifikimin dhe tregtimin e 
barnave të pasigurta.

Projektligji legalizon shitjen 
online të produkteve veterinare 
që nuk kërkojnë recetë, duke 
vendosur standarde të harmo-
nizuara me Bashkimin Evro-
pian dhe mekanizma për të 

garantuar që konsumatorët të 
blejnë vetëm nga platforma të 
autorizuara.

Në aspektin e sigurisë ush-
qimore, projektligji ndërton 
një sistem të detajuar për kon-
trollin e mbetjeve të substan-
cave farmakologjikisht ak-
tive në ushqimet me origjinë 
shtazore. Çdo substancë do të 

klasifikohet mbi bazën e një 
vlerësimi shkencor, duke për-
caktuar kufijtë maksimalë të 
lejuar ose duke ndaluar plotë-
sisht përdorimin e saj në rast 
se nuk garantohet siguria për 
konsumatorin. Nëse labora-
torët zbulojnë nivele mbi ku-
fijtë e lejuar, autoritetet do të 
nisin automatikisht hetime dhe 
masa administrative.

Ky sistem mbështetet në 
konceptin evropian “One 
Health” (“Një Shëndet”), si-
pas të cilit shëndeti i njerëzve, 
kafshëve dhe mjedisit janë të 
lidhur ngushtë. Për këtë arsye, 
projektligji nuk trajton vetëm 
barnat veterinare, por edhe 
ndikimin e tyre në biodiver-
sitet, në sigurinë ushqimore 
dhe në mbrojtjen e mjedisit.

Reforma pritet të ketë ndi-
kim edhe në sektorin blegtoral 
dhe atë të akuakulturës. Duke 
vendosur standarde të kraha-
sueshme me ato të Bashkimit 
Evropian, Shqipëria synon të 
rrisë besueshmërinë e produk-
teve me origjinë shtazore, të 
përmirësojë konkurruesh-
mërinë e tyre në tregjet 
ndërkombëtare dhe të krijojë 
kushte më të favorshme për 
eksport.

Salla: Mbështetja e agropërpunimit, 
çelësi për rritjen e eksporteve 
dhe të ardhurave të fermerëve

Ministri i Bujqësisë dhe 
Zhvillimit Rural, Andis Salla 
vlerësoi një sipërmarrje të 
agropërpunimit në Kavajë si një 
shembull të suksesshëm të bash-
këpunimit mes industrisë për-
punuese dhe fermerëve, që ka 
mundësuar rritjen e eksporteve 
të produkteve shqiptare në treg-
jet ndërkombëtare.

Në një postim në rrjetet so-
ciale, Salla theksoi se kjo sipër-
marrje, e cila prej më shumë 
se dy dekadash i jep vlerë pro-
dhimit vendas përmes agropër-
punimit, ka zgjeruar kapacitetet 
falë investimeve në teknologji, 
mbështetjes nga programet e 
qeverisë dhe bashkëpunimit të 

ngushtë me fermerët.
“Falë investimeve në 

teknologji, mbështetjes nga 
programet e qeverisë dhe 
bashkëpunimit me fermerë si 
Xhuljan Doda, kjo sipërmar-
rje ka rritur kapacitetet për-
punuese dhe sot eksporton 
produktet shqiptare në dh-
jetëra tregje ndërkombëtare”, 
u shpreh ministri.

Fermeri Xhuljan Doda 
tha se kultivon domate në një 
sipërfaqe prej 20 hektarësh dhe 
këtë sezon pret të sigurojë rreth 
800 tonë prodhim, i cili shkon 
si lëndë e parë për industrinë 
përpunuese të salcës.

Ai vuri në dukje se bash-

këpunimi gjashtëvjeçar me 
kompaninë përpunuese ka 
krijuar siguri për shitjen e pro-
dhimit dhe ka kontribuar në 
zgjerimin e eksporteve.

“Prej gjashtë vitesh bash-
këpunojmë me kompaninë për-
punuese. Produktet si salcat, 
turshitë dhe reçelrat eksportohen 
në 37 vende të botës, sipas stan-
dardeve më të mira”, tha Doda.

Ministri nënvizoi se 
mbështetja e agropërpunimit 
mbetet një prioritet për qeverinë, 
duke e konsideruar atë një hallkë 
kyçe për rritjen e vlerës së shtuar 
të prodhimit bujqësor, zgjerimin 
e eksporteve dhe rritjen e të ard-
hurave të fermerëve shqiptarë.

Tatimet kontrolle në tregun agroushqimor 
në Kashar, konstatohen 15 shkelje

Task-forca e Administratës 
Tatimore ka kryer 5 verifi-
kime në tregun agroushqimor 
në Kashar, në kuadër të planit 

operacional për sektorin e 
produkteve agroushqimore dhe 
blegtorale.

Sipas Drejtorisë së Përgjith-

shme të Tatimeve, gjatë kon-
trolleve janë konstatuar 15 
shkelje administrative.

Shkeljet lidhen me faturim-
in dhe autofaturimin, listën e 
çmimeve, si dhe me punonjës 
të padeklaruar.

Administrata Tatimore 
deklaron se kontrollet do të 
vijojnë për garantimin e res-
pektimit të legjislacionit dhe 
rritjen e gjurmueshmërisë së 
produkteve agroushqimore, 
nga ferma te konsumatori.

Në kuadër të këtyre kontrol-
leve, Tatimet u bëjnë thirrje 
fermerëve të denoncojnë rastet 
e moslëshimit të autofaturës për 
produktet e tyre, përmes aplika-
cionit “Denonco Evazionin”.

informacione

Zhvillimi i gjelbër bujqësor i Kinës 
vazhdon të përmirësohet

Zhvillimi i gjelbër bujqësor 
i Kinës vazhdoi të përmirëso-
hej në vitin 2025, sipas Ra-
portit të Zhvillimit të Gjelbër 
Bujqësor të Kinës 2025 të 
publikuar të shtunën nga Aka-
demia Kineze e Shkencave 
Bujqësore (CAAS) dhe Sho-
qata e Kërkimit të Zhvillimit 
të Gjelbër Bujqësor të Kinës, 
njofton Xinhua.

Vendi bëri përparim të qën-
drueshëm në praktikat bujqë-
sore të kursimit të ujit. Deri në 
fund të vitit 2025, zona e ap-
likimit të teknologjive të inte-
gruara të ujit dhe plehrave për 
kulturat e drithërave dhe vajit 
tejkaloi 5.86 milion hektarë. 
Gjatë dekadës së kaluar, për-
dorimi vjetor i ujit bujqësor i 
Kinës u ul me 5.7 përqind.

Aplikimi shkencor i pleh-
rave, efikasiteti i përdorimit të 
pesticideve dhe shfrytëzimi i 
kashtës së kulturave bujqësore 
vazhduan të përmirësoheshin. 
Në vitin 2025, shkalla e për-
dorimit të plehrave për tre kul-
turat kryesore të drithërave - 
orizin, grurin dhe misrin - arriti 
në 43.3 përqind, duke u rritur 
me 3.1 pikë përqindjeje nga 
viti 2020. Shkalla e përdorimit 
të pesticideve për këto kultura 
ishte 45 përqind, duke u rritur 
me 4.4 pikë përqindjeje nga 
viti 2020. Shkalla e përdorimit 
gjithëpërfshirës kombëtar të 
kashtës së kulturave mbeti mbi 
88 përqind. foto nga VCG

Miratohet krijimi i regjistrit elektronik 
kombëtar të kanabisit

Qeveria miratoi vendimin 
për krijimin e regjistrit elek-
tronik kombëtar ku do të do-
kumentohet i gjithë aktiviteti 
i licensuar dhe i lejuar i ka-
nabisit për qëllime mjekësore 
dhe industrial.

Sipas vendimit, regjistri do 
të administrohet nga Agjencia 

Kombëtare e Kontrollit të Ka-
nabisit, ndërsa ngritja, hostimi 
dhe mirëmbajtja teknike do të 
realizohen nga Agjencia Kom-
bëtare e Shoqërisë së Informa-
cionit. Kostot do të mbulohen 
nga buxheti i AKSHI-t.

Sistemi do të lidhet me por-
talin “e-Albania”, regjistrat e 
Qendrës Kombëtare të Bizne-
sit, sistemet e Tatimeve dhe 
Doganave, Gjendjen Civile 
dhe sistemin e shënjimit dhe 

gjurmueshmërisë që adminis-
trohet teknikisht nga shoqëria 
“ALBTrace CO”.

Në të do të regjistrohen 
të dhënat për licencat dhe le-
jet, importin, kultivimin dhe 
përpunimin, sasitë e prod-
huara, analizat laboratorike, 
etiketimin, transportin, ekspor-

tin, menaxhimin e mbetjeve, 
inspektimet dhe masat admin-
istrative. Regjistri do të përm-
bajë gjithashtu të dhëna për 
detyrimet tatimore, deklaratat 
doganore, vendin e origjinës 
dhe destinacionit të mallrave.

Përdorues të sistemit do të 
jenë ministritë përgjegjëse për 
shëndetësinë dhe bujqësinë, 
Agjencia e Kanabisit, Doganat, 
Tatimet, Policia e Shtetit, insti-
tucionet e mjedisit, ushqimit 

dhe barnave, “ALBTrace CO” 
dhe vetë subjektet e licenc-
uara.

Vendimi parashikon de-
tyrimin e subjekteve për të 
hedhur të dhëna të sakta dhe 
në kohë. Mosraportimi ose 
paraqitja e informacionit që 
nuk përputhet me situatën re-
ale do të konsiderohet shkelje. 
Agjencia mund të korrigjojë 
të dhënat dhe, kur konstaton 
veprime të paligjshme, të pe-
zullojë menjëherë aksesin, pa 
përjashtuar përgjegjësinë ad-
ministrative, civile ose penale.

Çdo veprim në regjistër do 
të ruhet automatikisht në gjur-
më elektronike të auditueshme 
dhe të pamodifikueshme, ku 
do të identifikohen përdoruesi, 
koha, vendndodhja dhe ndë-
rhyrja e kryer. Për institucio-
net dhe subjektet do të ketë tri 
nivele aksesi: administrator, 
regjistrues dhe shikues.

Regjistruesit mund të kor-
rigjojnë ose fshijnë të dhënat 
e hedhura gabimisht vetëm 
brenda 24 orëve. Pas këtij 
afati, ndryshimet mund të kry-
hen vetëm nga administratori. 
Kur një licence ose leje i hiqet 
vlefshmëria, Agjencia duhet të 
çaktivizojë menjëherë aksesin 
e subjektit në sistem

Rreziku nga karkaleci nuk është zbehur, 
specialisti: Fermerët të monitorojnë kulturat

Karkaleci vijon të jetë një 
nga dëmtuesit që kërkon vë-
mendje të shtuar në zonat bu-
jqësore. Edhe pse këtë vit pra-
nia e tij në qarkun e Gjirokastrës 
është më e ulët krahasuar me 
vitet e mëparshme, specialistët 
kërkojnë që fermerët të mos 
neglizhojnë monitorimin e 
kulturave.

Sipas specialistit të bujqë-
sisë, Balil Bineri, situata aktual-
isht paraqitet më e kontrolluar, 
por rreziku i përhapjes mbetet 
i pranishëm nëse nuk merren 
masa në kohën e duhur.

“Kontrollet në terren dhe 
reagimi i shpejtë ndaj rasteve 
të evidentuara konsiderohen të 
rëndësishme për të shmangur 
dëmet në prodhimet bujqësore”, 

thotë specialisti i bujqësisë.
Pavarësisht përmirësimit të 

situatës këtë vit, monitorimi do 
të vijojë përgjatë gjithë periud-

hës së zhvillimit të kulturave, 
me qëllim mbrojtjen e pro-
dhimit bujqësor dhe parandal-
imin e humbjeve për fermerët.

BE mbështet industrinë e drurit me 
financim deri në 100 mijë euro

Bashkimi Evropian në Shqipëri ka prezan-
tuar një skemë të re mbështetjeje për kompan-
itë shqiptare të përpunimit të drurit, me synim 
nxitjen e investimeve në zgjidhje inovative të 
ekonomisë qarkulluese.

Përmes skemës Wood2Value, ndërmarrjet e 
këtij sektori do të kenë mundësi të investojnë në 
teknologji dhe procese që reduktojnë mbetjet, 
përmirësojnë përdorimin e burimeve dhe rrisin 
konkurrueshmërinë.

Zyra e BE-së në Tiranë bëri të ditur se, kom-
panitë e përzgjedhura mund të përfitojnë bashkë-
financim deri në 50% të kostove të pranueshme 
të investimit, me një kontribut maksimal prej 
100 mijë eurosh për projekt.

Skema, e mbështetur nga Bashkimi Evropian 
dhe Gjermania, synon të promovojë ekonominë 
qarkulluese në industrinë e përpunimit të drurit 
dhe përdorimin më efikas të lëndës së parë.

Në këtë kuadër, Bashkimi Evropian ka hapur 
thirrjen për aplikime, ndërsa kompanitë e intere-
suara mund të dorëzojnë projektet e tyre deri më 
14 gusht 2026

Salla: Kantina ”Enol” në Prezë, shembull i 
agroturizmit dhe prodhimeve ”Made in Albania”

Ministri i Bujqësisë dhe 
Zhvillimit Rural, Andis Salla 

ka publikuar në rrjetet sociale 
pamje nga kantina ”Enol” në 

Prezë duke e cilësuar si një 
nga agroturizmet e para të cer-
tifikuara në vend.

Në postimin e tij, Salla thek-
son se kjo sipërmarrje është 
mbështetur edhe nga Skema 
Kombëtare dhe ka ndërtuar 
një rrjet të qëndrueshëm bash-
këpunimi me fermerët e zonës, 
nga të cilët siguron një pjesë të 
prodhimeve cilësore shqiptare.

“Kantina Enol në Prezë, 
një nga agroturizmet e para 
të certifikuara, e mbështetur 
edhe nga Skema Kombëtare, 
ka ndërtuar një rrjet të qën-
drueshëm bashkëpunimi 
me fermerët e zonës, prej të 
cilëve siguron një pjesë të 
prodhimeve cilësore Made in 
Albania”, shkruan ministri.

Salla thekson se kantina u 
ofron vizitorëve vendas dhe të 
huaj një eksperiencë autentike 
përmes verërave shqiptare të 
prodhuara nga kultivarë au-
toktonë duke kontribuar në 
promovimin e turizmit rural 
dhe produkteve vendase.

mjedis

Udhëzim i ri për zhurmat gjatë sezonit 
turistik, subjektet duhet të respektojnë 
nivelet kufi të lejuara

“Preserving Our Sea”, qindra vullnetarë 
pastrojnë bregdetin dhe ujërat e Porto Palermos

Qindra vullnetarë, zhytës 
profesionistë dhe banorë të zo-
nës iu bashkuan për të katërtin 
vit radhazi nismës mjedisore 
“Preserving Our Sea” në Porto 
Palermo.

Kryeministri Edi Rama ndau 
në rrjetet sociale pamje nga ky 
aksion për pastrimin e breg-
detit, të cilin e cilësoi si “një 
shembull të bukur të kujdesit 
për mjedisin dhe trashëgiminë 
natyrore”.

“Porto Palermo, ku për të 
katërtin vit radhazi iniciativa 
“Preserving Our Sea” bash-
koi qindra vullnetarë, zhytës 
profesionistë dhe komunitetin 
lokal për pastrimin e breg-
detit, Kalasë së Ali Pashës 
dhe ujërave të Porto Palermos, 
duke dhënë një shembull të bu-
kur të kujdesit për mjedisin dhe 
trashëgiminë tonë natyrore”, u 
shpreh Rama.

Aksioni u përqendrua në 
pastrimin e vijës bregdetare, 
mjediseve përreth Kalasë së 
Ali Pashës dhe ujërave të gjirit. 
Zhytësit profesionistë ndë-
rhynë për largimin e mbetjeve 
nënujore, ndërsa vullnetarët 
dhe pjesëtarët e komunitetit 

lokal pastruan zonën përgjatë 
bregut.

Nisma synon të rrisë 
ndërgjegjësimin për 
mbrojtjen e ekosistemeve de-
tare dhe ruajtjen e trashëgi-
misë natyrore e kulturore të 
Porto Palermos.

Ministria e Punëve të 
Brendshme, në bashkëpunim 
me Ministrinë e Mjedisit dhe 
Ministrinë e Shëndetësisë dhe 
Mirëqenies Sociale, ka miratu-
ar një udhëzim të ri të përbash-
kët për kontrollin e niveleve të 
zhurmës gjatë sezonit turistik.

Sipas njoftimit të ministrit 
të Brendshëm, Besfort Lamal-
lari, subjektet që ushtrojnë 
veprimtari ekonomike apo 
shoqërore dhe që gjenerojnë 
zhurmë, përfshirë lokale, bare, 
restorante, diskoteka, klube 
nate dhe aktivitete të tjera të 

ngjashme që përdorin muzikë 
të amplifikuar ose pajisje elek-
troakustike, duhet të respektoj-
në nivelet kufi të përcaktuara.

Udhëzimi përcakton se:
-Nga ora 11:00 deri në 20:00, 

niveli i zhurmës nuk duhet të 
kalojë 65 dB(A), i matur në in-
tervale prej 15 minutash.

-Nga ora 20:00 deri në 24:00, 
niveli i zhurmës nuk duhet të 
kalojë 45 dB(A), i matur në in-
tervale prej 15 minutash.

Policia e Shtetit dhe auto-
ritetet vendore janë ngarkuar 
me kontrollin dhe zbatimin 

e këtij udhëzimi, me qëllim 
parandalimin e tejkalimit të 
niveleve të lejuara të zhurmës.

Sipas njoftimit, masa synon 
garantimin e një sezoni turis-
tik më të qetë, duke krijuar një 
balancë mes zhvillimit të aktiv-
iteteve turistike dhe të drejtës 
së pushuesve për të shijuar am-
bientet publike pa shqetësime 
nga ndotja akustike.

Udhëzimi është hartuar 
në përputhje me standardet e 
Organizatës Botërore të Shën-
detësisë (OBSH) për nivelet e 
lejuara të zhurmës.

Katër vjet nga shpallja “Park Natyror 
i Mbrojtur”, Porto Palermo pasuri 
e çmuar e biodiversitetit shqiptar

Parku Natyror Porto Pal-
ermo është një nga zonat më 
të rëndësishme të mbrojtura 
bregdetare në Shqipëri.

I shpallur me vendim të 
Këshillit të Ministrave më 29 
korrik 2022 si kategoria IV e 
zonave të mbrojtura. “Parku 
Natyror i Porto Palermos gjen-
det tërësisht brenda territorit 
administrativ të bashkisë Hi-
marë dhe shtrihet në juglindje 
të qytetit.

Ministria e Mjedisit në 
një postim në rrjetet sociale 
thekson se “me një sipërfaqe 
prej 1,751.9 hektarësh, parku 
mbron ekosisteme të pasura 
detare e tokësore, habitate 
me vlera të veçanta dhe një 
biodiversitet të rëndësishëm, 
duke kontribuar në ruajtjen e 
trashëgimisë sonë natyrore për 
brezat e ardhshëm”.

Brenda sipërfaqes së zonës 
së mbrojtur gjenden: Kodra e 
Ullirit të Hollë, plazhi i Lla-
manit, Qafa e Lerës, Gadishul-
li i madh i Kavadonit, Rrënojat 
e ndërtesave ushtarake, fortifi-
kime dhe tuneli; Stanet, Moli, 
Ndërtesa të peshkatarëve, 
Kisha e Shën Nikollës, Kalaja 
e Aliut, Maja e Palermos, në të 
cilën janë vendosur antenat e 
komunikimit, një bimësi mes-
dhetare dhe të kullotave.

Mjediset bregdetare-detare 
e nënujor karakterizohen nga 
shkëmbinjtë dhe gjiret. Tako-
hen Gjiri i Llamanit, Gjiri i 
Porto Palermos, i cili përbëhet 
nga dy gjire: Armeridhës dhe 
Shën Nikollës si dhe Gjiri i 
Gravës, në jug.

Të dhënat studimore dhe 
ato të mbledhura nga kërkimet 
e fundit në rajonin bregdetar 
jugor të Shqipërisë, tregojnë 
një florë të pasur dhe diversitet 
të madh të habitateve, shoqëri-

meve bimore, të llojeve me një 
rëndësi të veçantë kombëtare, 
nga pikëpamja shkencore, 
ekologjike dhe socio-ekono-
mike.

Në zonën e Palermos, sipas 
studimeve të deri sotme, janë 
regjistruar 54 lloje, floristike, 
prej tyre 10 lloje, cilësohen të 
rëndësishme dhe 13 lloje, përf-
shihen në Librin e Kuq të Flo-
rës dhe Faunës Shqiptare.

Posidonia oceanica është 
përfshirë në Shtojcën I (Llojet 
e Florës së mbrojtur në mënyrë 
rigoroze) të Konventës së 
Bernës, dhe Shtojca II (Lista 
e llojeve të rrezikuara ose të 
kërcënuara) të Konventës së 
Barcelonës. Ajo është përfshirë 

gjithashtu në Listën e Kuqe 
të Florës Shqiptare. Në zonën 
e Porto Palermos janë regjis-
truar 2 lloje bimësh invasive/
pushtuese, Agave americana L. 
dhe Ailanthus altissima (Mill.) 
Sëingle.

Zona e Porto Palermos – 
Llamanit, sidomos gjiret, janë 
një burim shumë i rëndësishëm 
për peshkimin dhe marinë-kul-
turën.

Livadhet me Posidonia 
formojnë lëndina nëndetare. 
Hapësira e pastër detare-
bregdetare me vlera nënujore 
ende të paprishura, si prania e 
mbetjeve arkeologjike (amfo-
rat) të shekullit II para Krishtit, 
është fantastike për zhytësit.

Fermerët përfitojnë nga kompensimi 
10% i TVSH-së, aplikimet vijojnë 
deri më 31 korrik

Fermerët në mbarë ven-
din po përfitojnë nga skema e 
kompensimit në masën 10% të 
vlerës së faturave të shitjes, një 
mbështetje financiare që synon 
të nxisë formalizimin e sektorit 
bujqësor, të rrisë të ardhurat e 
fermerëve dhe të fuqizojë pro-
dhimin vendas.

Ministri i Bujqësisë dhe 
Zhvillimit Rural Andis Salla, u 
bëri thirrje fermerëve që ende 
nuk kanë aplikuar të përfitojnë 
nga kjo skemë, duke kujtuar se 
afati për dorëzimin e apliki-
meve është data 31 korrik, për 
faturat e shitjeve të realizuara 
gjatë periudhës 1 janar–30 
qershor.

Në një postim në rrjetet so-
ciale, Salla solli në vëmendje 
shembullin e Bashkim Kaza-
zit nga Kavaja, i cili prej rreth 
20 vitesh merret me bujqësi 
dhe kultivon rrush në rreth 25 
dynym serra.

“Me Bashkim Kazazin nga 
Kavaja, i cili prej rreth 20 vitesh 
i është përkushtuar bujqësisë 
dhe sot kultivon rrush në rreth 
25 dynym serra, ndërsa ka apli-
kuar edhe për kompensimin në 
masën 10% të vlerës së faturave 

të shitjes, ftoj të gjithë fermerët 
që të aplikojnë deri më 31 kor-
rik për faturat e shitjeve të re-
alizuara nga 1 janari deri më 
30 qershor, duke përfituar nga 
një mbështetje konkrete që nxit 
formalizimin e sektorit, rritjen 
e të ardhurave dhe fuqizimin e 
prodhimit ‘Made in Albania’”, 
u shpreh Salla.

Vetë fermeri tregon se ka 
përfitur ndër vite nga skema 

e mbështjese si nga masa pëe 
subvencionimin e plasmasit në 
serra, për farat dhe fidanët dhe 
aktualisht nga skema e TVSH.

Skema e kompensimit 10% 
u jep mundësi fermerëve të 
përfitojnë rimbursim mbi vlerën 
e faturave të shitjes së produk-
teve bujqësore, duke inkurajuar 
njëkohësisht tregtimin e for-
malizuar dhe zhvillimin e qën-
drueshëm të sektorit.

Jaupaj: Së shpejti nis projekti për 
rehabilitimin e ish-vendgrumbullimit 
të mbetjeve në Vlorë

Ministri i Mjedisit, Sofjan 
Jaupaj inspektoi nga afër ish-
vendgrumbullimin e mbetjeve në 
Vlorë, ku së shpejti nis një projekt i 
rëndësishëm rehabilitimi mjedisor.

Në një postim në rrjetet sociale, 
Jaupaj tha se Ministria e Mjedisit 
në bashkëpunim me  bashkinë 
Vlorë dhe me mbështetjen e KfW, 
do të rehabilitohet ish-hotspotin 
mjedisor”.

Japaj tha se “do të kapsu-
lojmë landfillin e vjetër sipas 
standardeve mjedisore dhe do të 
rikuperojmë zonën e vendgrum-
bullimit të inerteve në ish-Fush-
ën e Aviacionit”.

Sipas Jaupaj, ky është një 
tjetër investim konkret për një 

Vlorë më të pastër, më të gjelbër 
dhe më të qëndrueshme.

Rehabilitimi i ish-vendgrum-
bullimit të mbetjeve në Vlorë 
synon përmirësimin e menaxhimit 

të mbetjeve dhe rehabilitimin e 
zonave të degraduara mjedisore, 
me qëllim garantimin e  një mje-
disi më të pastër dhe një cilësi më 
të lartë jetese për qytetarët.

Agjencia e Parqeve dhe Re-
kreacionit transformoi një nga 
rrethrrotullimet më të frekuen-
tuara të Tiranës me mbi nëntë 
mijë bimë dekorative.

Pas tre javësh punë in-
tensive, APR ka përfunduar 
transformimin e rrethrrotul-
limit pranë Parkut të Liqenit 
Artificial të Tiranës, duke i 
dhënë hapësirës një pamje të re 
përmes gjelbërimit dhe luleve 
shumëngjyrëshe.

“Një hapësirë që dikur shër-
bente vetëm si pikë kalimi, sot 
është shndërruar në një element 
dekorativ që i shton ngjyra, jetë 
dhe harmoni peizazhit urban të 
kryeqytetit”, shkruhet në faqen 
online të APR.

Në këtë zonë janë mbjellë 
gjithsej 9552 bimë dekorative, 

përfshirë 2100 shkurre dekora-
tive, 4768 lule dekorative dhe 
2684 fidanë lulesh në vazo.

Sipas APR-së, investimi 
është pjesë e punës së përdit-

shme për përmirësimin e hapë-
sirave publike, me synimin për 
të krijuar një mjedis më të gjel-
bër, më të pastër dhe estetik për 
qytetarët.

Afro dhjetë mijë bimë dekorative 
transformojnë një rrethrrotullim 
të kryeqytetit

Portofoli i mikrokredisë pësoi për herë 
të parë rënie vitin e kaluar

Portofoli i mikrokredisë pësoi 
rënie për herë të parë rënie vitin 
e kaluar, pas afërsisht një dekade 
rritje të vazhdueshme.

Të dhënat e Bankës së Shq-
ipërisë tregojnë se portofoli total 
i huasë nga institucionet e licen-
cuara për mikrokredi në fund të 
2025 zbriti në 23 miliardë lekë, 
4.6% (rreth 1.1 miliardë lekë) më 
pak krahasuar me një vit më parë.

Sektori i mikrokredisë pati 
shënuar një rritje të fortë pas vitit 
2017, i mbështetur nga modeli 
i kredive të shpejta konsuma-
tore të sjella në Shqipëri filli-
misht nga kompania estoneze e 
IuteCredit dhe në vijim nga ajo 
letoneze Kredo Finance.

Ky model ofronte kredi në 
vlera mesatarisht të vogla, në 
kohë të shpejtë dhe pa analiza 
të mirëfillta rreziku; por, çmimi 
për kreditë e dhëna shpejt dhe 
lehtë ishin normat shumë të larta 
interesi.

Deri në vitin 2022, ky model 
u lejua të zhvillohej pa kufiz-
ime, derisa Banka e Shqipërisë 
vendosi me rregullore një normë 
tavan interesi për kredinë kon-
sumatore.

Rregullorja solli një ulje 
graduale të normave të interesit 
për kreditë e vogla. Aktualisht, 
NEI maksimal për kreditë deri 
në 200 mijë lekë është ulur në 
51.37%, nga niveli fillestar prej 
171.41% i vitit 2022.

Megjithatë, ky aktivitet pë-
soi një shtrëngim të mirëfilltë 
rregullator gjatë vitit të kaluar, 
në vijim të çështjes që preku dy 
institucionet financiare jobanka, 
Micro Credit Albania dhe Final.

Këto dy institucione u bënë 
objekt i një çështjeje penale të 

çuar për gjykim nga Prokuroria e 
Tiranës, të akuzuara për shkelje 
të shumta ligjore në procesin e 
mbledhjes së kredive të këqija. 
Në vijim, Banka e Shqipërisë 
vendosi heqjen e licencës për to.

Megjithëse në vetvete rasti 
lidhej me kompani të mbled-
hjes së borxheve të këqija, kjo 
çështje solli një dëm në imazh 
edhe për institucionet mikrofi-
nanciare, kryesisht të kredive të 
shpejta dhe mbi të gjitha solli 
në vëmendje rreziqet nga mbin-
garkesa e huamarrësve të vegjël 
me borxhe, përtej kapaciteteve të 
tyre paguese.

Çështja në fjalë u bë shkak 
edhe për një shtrëngim të fortë 
në kuadrin rregullator të lidhur 
me mikrofinancën. Masat e reja 
të Bankës së Shqipërisë hynë në 
fuqi nga fillimi i vitit 2025.

Banka Qendrore vendosi për 
herë të parë disa kritere të deta-
juara, duke përfshirë edhe treg-
ues sasiorë, në praktikat e admin-
istrimit të rrezikut në huadhënien 
konsumatore nga institucionet 
financiare jobanka.

Një institucion financiar 
jobankë nuk lejohet të japë në 

të njëjtën kohë më shumë se dy 
kredi konsumatore për të njëjtin 
huamarrës.

Gjithashtu, është përcaktuar 
edhe një nivel tavan në raportin 
e shërbimit të borxhit kundrejt të 
ardhurave (DSTI), që do të llog-
aritet si vlera e totalit të kësteve 
mujore të kredive ekzistuese, 
duke përfshirë edhe kredinë për 
të cilën po aplikohet, të pjesëtu-
ar me të ardhurat neto të të gjithë 
bashkëkredimarrësve.

Vlera e raportit të shërbimit 
të borxhit kundrejt të ardhurave 
nuk duhet të tejkalojë vlerën 
prej 60%.

Banka e Shqipërisë miratoi 
edhe disa ndryshime në for-
mulën e llogaritjes së normës 
maksimale efektive të interesit 
(NEI Maksimal) për kreditë e 
vogla konsumatorë deri në 200 
mijë lekë, duke e zbritur nnive-
lin maksimal në mesataren e 
thjeshtë të kredive të dhëna në 
gjashtëmujorin paraardhës.

Këto masa duket se kanë 
ndikuar në frenimin e kredisë së 
dhënë nga institucionet e mikro-
financës.

Sipas informacionit të Bankës 
së Shqipërisë, në fund të vitit 
të kaluar në Shqipëri vepronin 
gjashtë institucione financiare 
të licencuara për veprimtarinë e 
mikrokredisë.

Megjithatë, vlerësohet se 
në pjesën dërrmuese portofoli 
i mikrokredisë i takon dy insti-
tucioneve më të mëdha mikro-
financiare në vend, IuteCredit 
Albania dhe ECFA (ish-Kredo 
Finance).

"Monitor"

Vaji i ullirit rrezikon një tjetër shtrenjtim, 
vapa po djeg prodhimin e Europës

Çmimi i vajit të ullirit mund 
të rritet sërish, pasi tempera-
turat ekstreme, thatësira dhe 
zjarret po dëmtojnë të korrat 
në disa prej vendeve kryesore 
prodhuese të Europës, shkruan 
The Guardian.

Prodhuesit në Greqi, Itali, 
Spanjë dhe Portugali po raportoj-
në më pak fruta në pemë, ndërsa 
nxehtësia e zgjatur po ndikon 
edhe në cilësinë e ullinjve. Në 
zonat e prekura nga zjarret, tymi 
dhe hiri kanë shkaktuar dëme 
shtesë në plantacione.

Situata po shton frikën se 
furnizimi me vaj ulliri do të 

jetë më i kufizuar gjatë muajve 
të ardhshëm. Një prodhim më i 
dobët në Europë, e cila mbulon 
pjesën më të madhe të tregut 
botëror, mund të reflektohet 
drejtpërdrejt në çmimet që pa-
guajnë konsumatorët.

Në disa tregje europiane, 
çmimi i një shisheje vaj ulliri 
ka arritur tashmë nivele të larta. 
Ekspertët paralajmërojnë se, 
në rast se kushtet atmosferike 
nuk përmirësohen, presioni mbi 
çmimet mund të vazhdojë edhe 
pas përfundimit të sezonit veror.

Problemet nuk kufizohen 
vetëm te ullinjtë. Vapa dhe 

mungesa e reshjeve po ndikoj-
në gjithashtu te misri, patatet, 
luledielli, perimet dhe rrushi. 
Vreshtat në disa zona të njohu-
ra të Francës po përgatiten për 
një sezon më të hershëm, por 
me sasi më të vogla prodhimi.

Në Spanjë, prodhimi i 
drithërave pritet të bjerë 
ndjeshëm, ndërsa fermerët 
po përballen njëkohësisht me 
rritjen e kostove, mungesën e 
ujit dhe përhapjen e dëmtuesve 
të favorizuar nga temperaturat 
e larta.

Komisioni Europian ka ri-
shikuar në ulje parashikimet 
për rendimentin e disa kul-
turave bujqësore. Kjo ngre 
shqetësime se efektet e motit 
ekstrem mund të shfaqen grad-
ualisht edhe në çmimet e ush-
qimeve të tjera.

Për konsumatorët, vera 
e nxehtë e Europës mund të 
përkthehet në një tjetër faturë 
më të lartë në supermarket, 
me vajin e ullirit që rrezikon të 
bëhet sërish një nga produktet 
më të prekura.

"Monitor"

Burimi: Banka e Shqipërisë

Skema Kombëtare e Mbështetjes në Bujqësi, 
mbyllet faza e dokumentacionit për përfituesit
të skualifikohen.

Procesi vjen pas publikimit 
të listave të para të përfituesve 
për masat 1 deri në 4, për të 
cilat afati i plotësimit të kush-
teve përfundoi më 10 gusht.

Skema Kombëtare 2026 ka 
regjistruar një kërkesë të konsid-
erueshme nga fermerët. Në total 
janë paraqitur 42 728 aplikime.

Kërkesat më të shumta janë 
përqendruar në sektorin e bleg-
torisë dhe bletarisë. Tufa bazë 
e të imtave ka mbledhur 7 236 

aplikime, bletaria 7 016 apli-
kime, ndërsa tufa bazë e gje-
dhit 6 732 aplikime.

Fieri rezulton qarku me 
numrin më të lartë të apliki-
meve, ndërsa pas tij renditen 
Korça, Elbasani dhe Vlora.

Për vitin 2026, mbështetja 
është strukturuar në 12 masa, 
që përfshijnë financime direkte 
dhe 3 masa mbështetje për in-
vestime dhe 9 masat përfshihen 
mbështetja për blegtorinë, ble-
tarinë, fermat organike, kon-
trollin biologjik, certifikimin 
Global G.A.P., sipërfaqet e 

mbjella dhe ripopullimin e 
ujërave të brendshme.

Në paketën e investimeve 
përfshihet mbështetja për 
fermerët e rinj deri në 40 vjeç, 
ndërtimin dhe rikonstruksionin 
e staneve, si dhe mekanizimin 
e bujqësisë.

AZHBR bën të ditur se, 
mbështetja financiare synon 
të ndihmojë fermerët në uljen 
e kostove, rritjen e produktiv-
itetit dhe cilësisë së prodhimit, 
përmirësimin e standardeve 
dhe zhvillimin e praktikave të 
qëndrueshme në bujqësi.

(Vijon nga faqja 2)

financim

Nga një sipërfaqe e vogël drejt tregjeve 
ndërkombëtare, Rama ndan shembullin 
e sipërmarrjes shqiptare

FED Invest mbyll vitin 2025 me rritje 
të aktivitetit financiar, aktivet arrijnë 
në 9.9 miliardë lekë
FED Invest: Aktivet arritën në 9.9 miliardë lekë në vitin 2025, forcon pozitat 

në treg, rriten kreditimi dhe depozitat gjatë 2025
FED Invest ka publikuar 

Raportin Vjetor 2025, ku evi-
denton zgjerimin e aktivitetit, 
përmirësimin e treguesve finan-
ciarë dhe vijimin e mbështetjes 
për bizneset e vogla, ndërmarr-
jet e vogla dhe të mesme (SME) 
dhe ekonominë rurale.

Sipas raportit, gjatë vitit 
2025 institucioni ka konsolid-
uar më tej pozicionin e tij në 
tregun financiar, duke shënuar 
rritje në aktivet, portofolin e 
kredisë dhe depozitat, si dhe 
duke ruajtur një nivel të lartë 
të kapitalizimit.

Në fund të vitit 2025, aktiv-
et totale të FED Invest arritën 
në 9.9 miliardë lekë, ndërsa 
portofoli i kredisë u zgjerua 
me 9.3% krahasuar me vitin 
pararendës. Po ashtu, depozitat 
u rritën me 5.5%, duke reflek-
tuar besimin e anëtarëve dhe 
klientëve ndaj institucionit dhe 

stabilitetin e aktivitetit të tij.
Raporti vë në dukje se in-

stitucioni ruan një pozicion të 
fortë financiar, me një tregues 
të mjaftueshmërisë së kapitalit 
në nivelin 21%, mbi kërke-
sat rregullatore, duke garan-
tuar aftësinë për të mbështetur 
zgjerimin e aktivitetit kreditues 
dhe përballimin e rreziqeve të 
tregut.

FED Invest thekson se re-
zultatet e vitit 2025 rikonfir-
mojnë rolin e tij si koopera-
tiva më e madhe financiare në 
vend, me fokus në financimin 
e sipërmarrjeve të vogla dhe të 
mesme, fermerëve, agrobizne-
sit dhe zhvillimit të ekonomisë 
rurale. Përmes produkteve të 
kreditimit dhe kursimit, institu-
cioni synon të nxisë investimet, 
rritjen e prodhimit dhe krijimin 
e mundësive të reja ekonomike 
në të gjithë vendin.

Raporti Vjetor 2025 përfshin 
pasqyrat financiare të audituara 
të institucionit, të cilat paraqesin 
performancën ekonomike dhe 
financiare gjatë vitit të kaluar, 
si dhe objektivat strategjike për 
vitin 2026.

Sipas FED Invest, prioritetet 
për vitin në vijim do të përqen-
drohen në zgjerimin e aksesit në 
financë për bizneset dhe fermer-
ët, zhvillimin e produkteve të 
reja financiare, përmirësimin e 
shërbimeve digjitale, forcimin e 
qëndrueshmërisë institucionale 
dhe vijimin e mbështetjes për 
zhvillimin ekonomik të zonave 
rurale.

Raporti Vjetor 2025 është i 
aksesueshëm në faqen zyrtare 
të FED Invest, ndërsa kopje 
fizike janë vënë në dispozicion 
të publikut në të gjitha degët e 
institucionit.

Përgatiti E. Xhajanka

Në Krutje të Lushnjës, 
“ADEK FRUCHT” është një 
Shoqëri Bashkëpunimi Bujqë-
sor që e ka nisur aktivitetin në 
vitin 2019, me një sipërfaqe 
prej vetëm 1 hektar, ndërsa sot 
është ndër eksportuesit krye-
sorë të kajsive “Made in Alba-
nia” drejt tregut italian.

Kryeministri Edi Rama ndau 
shembullin e kësaj sipërmarrje-
je, e cila sipas tij dëshmon po-
tencialin e bujqësisë shqiptare.

Administratori i kompa-
nisë, Armelin Meta tregon 
rrugëtimin dhe zhvillimin e 
aktivitetit, si edhe rëndësinë e 
mbështetjes për fermerët dhe 
sipërmarrjet bujqësore.

“Ne kemi nisur biznesin 
tonë në bujqësi në vitin 2019 
me rreth 1 hektar manaferra. 
Më pas, filluam me kultivimin 

e kajsisë, të kontraktuar me 
kompani italiane dhe për pjesën 

e shitjes. Aktualisht kemi rreth 
8 hektarë tokë dhe rreth 12 hek-
tarë kajsi të kultivuara, duke 
shpresuar për rritjen e biznesit 
edhe me ndihmën e AZHBR-së 
për të bërë plantacionet e reja”, 
u shpreh ai.

Meta vlerësoi po ashtu se 
masa 10% e rimbursimit nga 

AZHBR e ka ndihmuar shumë.
“Kjo ishte një masë shumë 

e mirë e marrë nga AZHBR-ja, 
kështu që shpresojmë edhe për 
më vonë që të kemi mbështetjen 
e AZHBR-së për rritjen e bi-
znesit tonë”, u shpreh ai.

Skema e Investimeve, fermerja në Lushnjë 
nis ndërtimin e një serre të re, synon 
tregjet europiane

Skema e Investimeve, 
pjesë e Skemës Kombëtare të 
Mbështetjes në Bujqësi 2026, 
po mbështet zgjerimin dhe 
modernizimin e investimeve 
në sektorin bujqësor, duke u 
krijuar fermerëve mundësi për 
rritjen e kapaciteteve prod-
huese dhe fuqizimin e potenci-
alit për eksport.

Agjencia për Zhvillim Bu-
jqësor dhe Rural (AZHBR) 
solli shembullin e fermeres 
Nertila Bufazi në Lushnjë, e 
cila, pas aplikimit dhe kontrak-
timit në Skemën Kombëtare 
të Investimeve, pritet të nisë 
ndërtimin e një serre të re prej 
20 dynymësh.

Bufazi, tregon se e nisi 
biznesin e saj bujqësor rreth 
10 vite më parë me vetëm 2 
dynymë serra. Sot ajo kul-
tivon perime në një sipër-
faqe prej 30 dynymësh, 
ndërsa investimi i ri do të 
zgjerojë më tej kapacitetet e 
prodhimit.

Në bashkëpunim me pikat 

e grumbullimit, prodhimet 
nga serra e saj eksportohet në 
vendet e Ballkanit, si edhe në 
Itali, Francë dhe vende të tjera 
të Evropës.

Ajo thotë se përmes in-
vestimit të ri synon t’i përgjig-
jet kërkesës në rritje të tregut, 
duke rritur kapacitetet e pro-
dhimit të perimeve në serra 
dhe potencialin e fermës për 
eksport.

AZHBR vlerëson se, apliki-
mi dhe kontraktimi në kuadër 
të Skemës Kombëtare të In-
vestimeve i hapin fermeres 
mundësinë për zgjerimin e ak-
tivitetit dhe rritjen e mëtejshme 
të prodhimit bujqësor.

Skema Kombëtare e Inves-
timeve 2026 përfshin tri masa 
kryesore, të orientuara drejt 
fermerëve të rinj, zhvillimit 
të staneve dhe pajisjeve bleg-
torale, si dhe mekanizimit të 
bujqësisë.

Përmes këtyre masave syno-
het nxitja e investimeve të reja, 
modernizimi i fermave, rritja 

e kapaciteteve prodhuese dhe 
përmirësimi i konkurruesh-
mërisë së sektorit bujqësor. 
Aplikimet për masat e in-
vestimeve janë administruar 
nga AZHBR përmes dosjeve 
fizike.

Përmes kësaj skeme syno-
het nxitja e investimeve të reja 
dhe forcimi i potencialit të bu-
jqësisë shqiptare për të rritur 
prodhimin dhe eksportet.

AIDA nis fushatën kombëtare për mbështetjen 
e SME-ve në 10 bashki të vendit

Agjencia Shqiptare e Zhvil-
limit të Investimeve (AIDA) 
nisi fushatën kombëtare in-
formuese dhe promovuese 
për ndërmarrjet e vogla dhe 
të mesme (SME), në bash-
këpunim me 10 bashki të ven-
dit dhe AIC (Albanian Invest-
ment Corporation).

Fushata synon t’u afrojë 
bizneseve informacion dhe 
mundësi për financimet, ek-
sportet, përputhshmërinë me 
standardet e BE-së, taksat dhe 
TVSH-në, si dhe pjesëmar-
rjen në panaire dhe evente 
ndërkombëtare.

Përmes sesioneve infor-
muese në bashkëpunim me 
bashkitë dhe AIC; SME-të do 
të kenë akses të drejtpërdrejtë 
në programet mbështetëse, 
mundësi promovimi ndërkom-
bëtar përmes platformës Kom-
pass dhe informacion mbi 
mundësitë e reja për rritjen dhe 

zhvillimin e bizne-
sit.

Fushata do të 
zhvillohet në dy 
raunde. Në shta-
tor–dhjetor 2026 
aktivitetet do të 
organizohen në 
Durrës, Elbasan, 
Fier, Vlorë dhe 
Gjirokastër, ndër-
sa në janar–prill 
2027 do të vijojnë 
në Korçë, Berat, 
Kukës, Lezhë dhe 
Shkodër.

Nisma #aid-
aXbashkitë, e 
mbështetur nga 
AIDA, AIC, pro-
jekti EEN Albania 
dhe bashkitë, synon 
të forcojë lidhjen 
mes institucioneve dhe komu-
nitetit të biznesit dhe t’u krijojë 
SME-ve më shumë mundësi 

për rritje, konkurrueshmëri 
dhe orientim drejt tregjeve 
ndërkombëtare.

Emigranti i kthyer në Çermë të Divjakës zbulon 
potencialin në kultivimin e duhanit

Çerma e Divjakës, një nga 
zonat më të njohura të vendit 
për prodhimin e perimeve të 
freskëta, po zgjeron hartën e 
kulturave bujqësore edhe me 
duhanin, një kulturë që po 
dëshmon potencial për të ar-
dhura më të larta dhe për zh-
villimin e fermave familjare.

Në këtë zonë, fermeri Al-
tin Kullolli ka kultivuar 1,2 
hektarë me duhan, duke u 
bërë i pari që sjell këtë kul-
turë në Çermë. Vendimi për 
të investuar në duhan lindi 
pas rikthimit nga emigra-
cioni dhe përvojës së fituar 
gjatë shtatë viteve të punës 
në Greqi.

Ministri i Bujqësisë dhe 
Zhvillimit Rural, Andis Salla 
ndau në rrjete sociale histo-
rinë e Altinit dhe pamje nga 
ferma e tij e mbjellë me kul-
turën e duhanit.

“Kam punuar për shtatë 
vite në Greqi dhe vendo-
sa ta sjell këtë përvojë në 
vendlindje. Besova se duhani 
është një kulturë fitimpru-
rëse dhe mund të krijojë të 
ardhura të qëndrueshme për 

familjen”, u shpreh fermeri.
Sot, sipërfaqja prej 1,2 

hektarësh është në kulmin e 
sezonit të vjeljes. Gjethet e 
duhanit po mblidhen dhe po 
kalojnë në procesin tradicio-
nal të tharjes, ndërsa fermeri 
thotë se kushtet e këtij viti 
kanë favorizuar një prodhim 
me cilësi të lartë.

Ai synon të ofrojë një 
produkt konkurrues që plotë-
son standardet e tregut dhe të 

zgjerojë aktivitetin në vitet e 
ardhshme, me objektivin për 
ta orientuar prodhimin edhe 
drejt eksportit.

Rasti i tij është një sh-
embull se si rikthimi i emi-
grantëve dhe investimi në 
bujqësi po sjell modele të 
reja zhvillimi në zonat ru-
rale, duke diversifikuar pro-
dhimin dhe krijuar burime të 
reja të ardhurash.

Përvoja e fermerëve që 

investojnë në kultura me 
vlerë të shtuar dëshmon se 
bujqësia shqiptare po pa-
surohet me iniciativa të reja, 
të mbështetura te përvoja, 
teknologjia dhe kërkesa e 
tregut, duke i dhënë një di-
mension të ri zhvillimit të 
ekonomisë rurale.

Kultivimi është i përqen-
druar kryesisht në qarqet e 
Beratit, Fierit, Elbasanit, Ko-
rçës dhe Shkodrës.

Duhani kultivohet si nga 
fermerë individualë, ashtu 
edhe nga sipërmarrje të vog-
la bujqësore, me prodhimin 
që përdoret si për tregun 
vendas, ashtu edhe për ek-
sport pas procesit të tharjes 
dhe përpunimit. Kjo kulturë 
vlerësohet për vlerën e shtu-
ar që krijon dhe për kërkesën 
relativisht të qëndrueshme 
në treg.

Sipas të dhënave të IN-
STAT, duhani në vitin e  
fundit shënoi një rendiment 
mesatar prej 19,3 kv/ha, me 
nivele më të larta prodhimi 
në qarqet Korçë, Fier dhe 
Vlorë.

këndi i ekspertit

(Vijon në faqen 14)

Përgatitur nga Prof. As. Dr. Eqrem Meçollari

Kalendari bujqësor, muaji gusht 2026Pamja e qiellit gjatë 
muajit gusht 2026
Më 2 gusht - Mërkuri në 

zgjatimin më të madh perën-
dimor. Planeti Mërkuri arrin 
zgjatimin më të madh perën-
dimor prej 19.5 gradësh nga 
Dielli. Kjo është koha më e 
mirë për të parë Mërkurin, pasi 
ai do të jetë në pikën e tij më 
të lartë mbi horizont në qiellin 
e mëngjesit. Kërkoni planetin 
ulët në qiellin lindor pak para 
lindjes së diellit.

Më 12 gusht - Hëna e Re. 
Hëna do të jetë e vendosur 
në të njëjtën anë të Tokës me 
Diellin dhe nuk do të jetë e 
dukshme në qiellin e natës. 
Kjo fazë do të ndodhë në orën 
19:36 UTC. Kjo është koha më 
e mirë e muajit për të vëzhguar 
objekte të zbehta si galaktikat 
dhe grumbujt yjorë, sepse nuk 
ka dritë hëne që të ndërhyjë.

Më 12 gusht - Eklips i plotë 
diellor. Një eklips i plotë diel-
lor ndodh kur Hëna bllokon 
plotësisht Diellin, duke zbuluar 
atmosferën e bukur të jashtme 
të Diellit të njohur si kurora. 
Rruga e plotësisë do të fil-
lojë në Oqeanin Arktik pranë 
bregdetit verior të Rusisë. Do 
të lëvizë nëpër Groenlandë, 
Islandë dhe Oqeanin Atlantik 
para se të përfundojë në Span-
jë. Një eklips i pjesshëm do të 
jetë i dukshëm në Alaskë, Ka-
nada, Afrikën perëndimore dhe 
Shtetet e Bashkuara veriore. 

Më 12 dhe 13 gusht, - Shiu 
i Meteorëve Perseids. Perseids 
është një nga shirat më të mira 
të meteorëve për t’u vëzhguar, 
duke prodhuar deri në 60 me-
teorë në orë në kulmin e tij. 
Prodhohet nga kometa Swift-
Tuttle, e cila u zbulua në vitin 
1862. Perseids janë të famshëm 
për prodhimin e një numri të 
madh meteorësh të ndritshëm. 
Shiu ndodh çdo vit nga 17 ko-
rriku deri më 24 gusht. Ai ar-
rin kulmin këtë vit në natën 
e 12 gushtit dhe mëngjesin e 
13 gushtit. Ky është një vit i 
shkëlqyer për Perseids. Nuk 
do të ketë dritë hëne që të ndë-
rhyjë në shfaqje, kështu që 
përgatituni për atë që mund të 
jetë një shfaqje mbresëlënëse. 
Shikimi më i mirë do të jetë 
nga një vendndodhje e errët 
pas mesnatës. Meteorët do të 
rrezatojnë nga konstelacioni 
Perseus, por mund të shfaqen 
kudo në qiell.

Më 15 gusht - Venusi në 
zgjatimin më të madh Lindor. 
Planeti Venus arrin zgjatimin 
më të madh lindor prej 45.9 
gradësh nga Dielli. Kjo është 
koha më e mirë për të parë 
Venusin, pasi ajo do të jetë 
në pikën e saj më të lartë mbi 
horizont në qiellin e mbrëmjes. 
Kërkoni planetin e ndritshëm 
në qiellin perëndimor pas 
perëndimit të diellit.

Më 28 gusht - Hëna e plotë. 
Hëna do të jetë e vendosur në 
anën e kundërt të Tokës me 
Diellin dhe fytyra e saj do të 
jetë plotësisht e ndriçuar. Kjo 
fazë do të ndodhë në orën 
06:18 UTC. Kjo hënë e plotë 
njihej nga fiset e hershme 
vendase amerikane si Hëna e 
Blinit, sepse peshqit e mëdhenj 
të blinit të Liqeneve të Mëdha 
dhe liqeneve të tjera të mëdha 
kapeshin më lehtë në këtë kohë 

të vitit. Kjo hënë është njohur 
edhe si Hëna e Misrit të Gjelbër 
dhe Hëna e Farave.

Më 28 gusht - Eklips i 
pjesshëm hënor. Një eklips i 
pjesshëm hënor ndodh kur Hëna 
kalon nëpër hijen e pjesshme të 
Tokës, ose penumbra dhe vetëm 
një pjesë e saj kalon nëpër hijen 
më të errët, ose umbra. Gjatë 
këtij lloji eklipsi, një pjesë e Hë-
nës do të errësohet ndërsa lëviz 
nëpër hijen e Tokës. Eklipsi do 
të jetë i dukshëm në pjesën më 
të madhe të Amerikës së Veriut, 
Meksikës, Amerikës Qendrore, 
Amerikës së Jugut, Oqeanit At-
lantik dhe pjesës më të madhe të 
Evropës dhe Afrikës. 

Parashikimi 
i motit për muajin 
gusht 2026
Fraza që në thelb përshkruan 

më së miri motin në gusht është 
diell i butë. Gushti në Tiranë do 
të ndikohet nga klima bregde-
tare mesdhetare. Kur udhëtoni 
për në Tiranë në gusht, mund 
të prisni: herë pas here shi, herë 
pas here stuhi, herë pas here 
mjegull dhe mot me avull.

Gjatë gjithë gushtit duhet të 
pritet vala e nxehtësisë me mot 
të nxehtë dhe temperaturë mesa-
tare mbi 34°C. Zakonisht java e 
tretë është më e nxehta në gusht 
por mos harroni stuhitë. Ngjar-
jet e motit që mund të ndodhin 

gjatë udhëtimit në Tiranë në 
muajin gusht: 2 herë Shi, 3 herë 
Bubullima (Stuhi), më pak se 1 
herë Mjegull. Tirana në gusht 
do të përjetojë ditë të nxehta 
me një qiell paksa të vranët. Në 
mënyrë tipike, temperatura do 
të luhatet rreth 32°C dhe do të 
ndihet për 38°C dhe era do të 
jetë e lehtë.

Temperaturat e larta ditore 
do të ulen me 2°C, nga 32°C në 
30°C, rrallë do të bien nën 25°C 
ose të kalojnë 36°C. Tempera-
tura më e lartë mesatare do të 
jetë 32° C më 6 Gusht. 

Temperaturat e ulëta ditore 
do të ulen me 2°C, nga 18°C 
në16°C, rrallë do tëbien nën 
12°C ose do tëkalojnë 21°C. 

Për referencë, më 3 gusht, 
dita më e nxehtë e vitit, tem-
peraturat në Tiranë zakonisht 
variojnë nga 18° C në 32° C, 
ndërsa më 4 janar, dita më e 
ftohtë e vitit, ato shkojnë nga 
0° C në 11°C.

Zhvillimi i reve
Muaji gusht në Tiranë, do 

të përjetojë rritje të mbulesës 
së qiellit me re, ku përqindja e 

kohës që qielli është me vra-
nësira ose kryesisht vranësira 
rritet nga 10% në 20%. Dita 
më e kthjellët e muajit do të 
jetë 1 gushti, me kushte të 
kthjellëta, kryesisht të kthjellë-
ta ose pjesërisht me vranësira 
në 90% të kohës. Gjatë muajit 
mbulimi mesatar i qiellit me re 
do të jetë16%.

Për referencë, më 7 dhjetor, 
dita më e vrenjtur e vitit, shansi 
i kushteve të mbuluara me re 
ose më së shumti me re  është 
55%, ndërsa më 21 korrik, dita 
më e qartë e vitit, mundësia e 
qiellit të pastër, është 91%.

Zgjatja e ditës
Gjatë muajit gusht në Ti-

ranë, kohëzgjatja e ditës do 
të zvogëlohet gradualisht me 
afërsisht 72 minuta. Dita më e 
shkurtër do të jetë 31 gushti që 
ofron 13 orë e 11 minuta dritë 
dite, lindja e diellit do të jetë-
në orën 6:07 të mëngjesit dhe 
perëndimi i diellit do të jetënë 
orën 7:18 të mbrëmjes, ndër-
sa dita më e gjatë do të jetë1 
gushti me 14 orë e 23 minuta 
dritë dite, lindja e diellit do të 
jetënë orën 5:36 të mëngjesit 
dhe perëndimi i diellit do të 
jetënë orën 7:59 të mbrëmjes. 
Për një udhëtar, numri i orëve 
me diell është shumë i rëndë-
sishëm. Ky muaj ofron mesa-
tarisht 14 orë dite.

Për referencë, më 21 qer-
shor, dita më e gjatë e vitit, 
Dielli lind në orën 5:07 të 
mëngjesit dhe perëndon 15 orë 
dhe 10 minuta më vonë, në orën 
20:17, ndërsa më 22 dhjetor, 
dita më e shkurtër e vitit, dielli 
lindnë orën 7:03 të mëngjesit 
dhe perëndon 9 orë e 11 minuta 
më vonë, në orën 16:14.

Reshjet
Në Tiranë, mundësia për 

një ditë të lagësht gjatë muajit 

Kalendari bujqësor, muaji gusht 2026

gusht do të rritet me shpejtësi, 
duke e nisur muajin me 11% 
dhe duke e mbyllur në 18%.

Për referencë, mundësia 
më e lartë ditore e vitit për 
një ditë të lagësht është 36 % 
më 5 dhjetor dhe shansi më 
i ulët i tij është 10 % më 7 
korrik.

Mesatarja e akumulimit 
të reshjeve 31-ditore gjatë 
gushtit në Tiranë do të jetë 
në rritje, duke filluar muajin 
me 20 milimetra, kur rrallë 
i kalon 44 milimetra ose bie 
nën 3 milimetra dhe duke 
e përfunduar muajin me 42 
milimetra, kur rrallëherë ka-
lon 85 milimetra ose bie nën 
6 milimetra.

Gjatë muajit gusht në Ti-
ranë, parashikohen të bien 
48.6 mm shi në 25ditë me shi, 
ndërsa në Korçë parashikohen 
të bien rreth 54.2 mm shi në17 
ditë me shi (Tabelat më sipër).

Lagështia e Ajrit
Lagështia më e përshtat-

shme kur njerëzit ndihen më 
mirë është në një lagështi rela-
tive prej 45 përqind. Në gusht 
mund të pritet për një lagështi 
shumë më të lartë, rreth 67 %. 
Këto janë kushtet më të mira 
për një shëtitje.

Niveli i duhur i lagështisë 

bazohet në pikën e vesës, pasi 
ajo përcakton nëse djersa do të 
avullojë nga lëkura, duke ftohur 
kështu trupin. Pikat e poshtme 
të vesës ndihen më të thata dhe 
pikat më të larta të vesës ndi-

hen më të lagësht. Ndryshe nga 
temperatura, e cila zakonisht 
ndryshon ndjeshëm midis natës 
dhe ditës, pika e vesës ka ten-
dencë të ndryshojë më ngadalë, 
kështu që ndërsa temperatura 
mund të bjerë natën, një ditë 
me zagushi zakonisht pasohet 
nga një natë me zagushi.

Mundësia që një ditë e cak-

tuar të jetë me zagushi në Ti-
ranë do të zvogëlohet me shpe-
jtësi gjatë gushtit, duke rënë 
nga 35 % në 22 % gjatë muajit. 
Mundësia më e lartë e një dite 
me zagushi gjatë gushtit do të 

jetë 35 % më 7 gusht.
Për referencë, më 7 gusht, dita 

më me zagushi e vitit, ka kushte 
zagushie në 35% të rasteve, 
ndërsa në 17 dhjetor, dita me më 
pak zagushi e vitit, ka kushte za-
gushie në 0% të rasteve.

HumIndex është një tregues 
tjetër i rëndësishëm, i cili tre-
gon shkallëne komoditetit ose 
shqetësimit të bazuar në kom-
binimin e temperaturës dhe 
lagështisë së ajrit.

Humindex relativ zakonisht 
varion nga 27 (pak ose aspak 
shqetësim) në 32 (shqetësim i 
dukshëm) gjatë rrjedhës së një 
gushti tipik. Pika e vesës është 
shpesh një nga matësit më të 
mirë se sa të rehatshme janë 
kushtet e motit për një udhëtar. 
Kur udhëtoni për në Tiranë 
mbani në mend se pika e posht-
me e vesës ndjehet më e thatë 
dhe pika më e lartë e vesës ndje-
het më e lagësht. Në një gusht 
tipik pika e vesës ndryshon nga 
16 (e rehatshme) në 18 (e mire 
për shumicën e njerëzve, por të 
gjithë e perceptojnë lagështinë 
në skajin e sipërm).

Vlera e HumIndex për Ti-
ranën gjatë muajit gusht do të 
jetë 42, që do të thotë se mund 
të ndjeni shqetësim të duk-
shëm dhe duhet të shmangni 
sforcimin.

Era
Gjatë muajit gusht, shpejtë-

sia e erës do të variojë nga 5 
km/h në 6 km/h. Kjo do të thotë 
që mund të pritet një mot kre-
jtësisht pa erë.

Gjatë muajit gusht, shpejtë-
sia e erës do të jetë mesatarisht 
5.25 km/h. Shkalla Bofort: 1 

- Ajri i lehtë. Drejtimi i tymit 
të oxhakut tregon drejtimin 
e erës. Gjethet e pemëve dhe 
fletët e flugerit të erës janë të 
palëvizshme.

Shpejtësia mesatare orare 
e erës në Tiranë do të jetë në 
thelb konstante gjatë gushtit, 
duke mbetur rreth 2.6 metra 
në sekondë gjatë gjithë kohës. 
Shpejtësia mesatare ditore më 
e ulët e erës gjatë gushtit do të 
jetë 2.6 metra në sekondë më 
19 gusht.

Për referencë, më 4 shkurt, 
ditën më me erë të vitit, shpe-
jtësia mesatare ditore e erës 
është 3.7 metra në sekondë, 
ndërsa në 1 qershor, dita më e 
qetë e vitit, shpejtësia mesatare 
ditore e erës është 2.5 metra në 
sekondë.

Drejtimi mesatar orar i erës 
në Tiranë gjatë muajit gusht do 
të jetë kryesisht nga perëndimi, 
nga data 1 deri 23 gusht dhe 
nga lindja, nga data 23 deri 31 
gusht.

Periudha 
e vegjetacionit 
Periudha e vegjetacionit 

shpreh një masë e akumulimit 
vjetor të nxehtësisë që përdoret 
për zhvillimin e bimëve dhe 
kafshëve, dhe përcaktohet si 
integral i ngrohtësisë mbi një 
temperaturë bazë, e cila shpre-
het me temperaturat aktive mbi 
10° C dhe nën 30° C.

Periudha e vegjetacionit në 
Tiranë zakonisht zgjat 8.1 muaj 
(249 ditë), nga rreth 16 mars 
deri më 19 nëntor, rrallë  duke 
filluar para 19 shkurtit ose pas 
10 prillit dhe rrallë duke për-
funduar para 28 tetorit ose pas 

14 dhjetorit. Ndërsa Sezoni 
i rritjes (Periudha e vegjeta-
cionit) në Korçë (që përfaqë-
son zonën e ftohtë të vendit), 
zakonisht zgjat 6.7 muaj (206 
ditë), nga rreth 7 prilli deri më 
30 tetor, rrallë duke filluar para 
18 marsit ose pas 27 prillit dhe 
rrallë duke përfunduar para 10 
tetorit ose pas 22 nëntorit.

Muaji gusht në Tiranë do të 
jetë plotësisht brenda sezonit të 
rritjes. Po kështu dhe në Korçë 
muaji gusht do të jetë plotë-
sisht brenda sezonit të rritjes. 

Akumulimi mesatar i tem-
peraturave ditore të rritjes në 
Tiranë do të rritet me shpe-
jtësi gjatë muajit gusht duke 
u rritur me 408°C nga 1259°C 
në1667° C gjatë gjithë kohës. 
Po kështu dhe në Korçë me-
satarja ditore e akumulimit të 
temperaturave aktive të rritjes 
do të rritet me shpejtësi, duke 
u rritur me 294°C nga 736°C 
në 1029°C gjatë muajit.  

Presioni atmosferik 
Gjatë muajit gusht presioni 

atmosferik do të jetë në kufijtë 
1012 hPa, ndërkohë që presioni 
më i përshtatshëm atmosferik 
për sistemin kardiovaskular të 
njeriut është 1016 hPa, pra në 
gusht presioni atmosferik do të 
jetë në përgjithësi i ulët.

Shikueshmëria 
Njerëzit pa dyshim që dëshi-

rojnë të shijojnë pamje dhe 
peizazhe të mrekullueshme. 
Në gusht mund të pritet shi-
kueshmëri emirë, rreth 9.25 
km largësi.

Energjia diellore
Këtu jepet energjia diellore 

me rreze të shkurtër që ndodh 
përditë. Rrezatimi me valë të 
shkurtra përfshin dritën e duk-
shme dhe rrezatimin ultravjollcë.

Mesatarja ditore e energjisë 
diellore me valë të shkurtra në 
Tiranë do të ulet gjatë mua-
jit gusht, me një ulje prej 1,3 
Kwh, nga 7.3 Kwh në 6.0 Kwh 
gjatë gjithë kohës.

	
Indeksi i rrezatimit 
Ultraviolet (UV)
Rrezet e diellit janë burimi 

kryesor i rrezeve UV. Edhe 
pse rrezet UV përbëjnë vetëm 
një pjesë shumë të vogël të rr-
ezeve të diellit, ato janë shkaku 
kryesor i efekteve të dëmshme 
të diellit në lëkurë. Indeksi i rr-
ezatimit UV përcaktohet në një 
shkallë prej 1 deri në 11+. Një 
vlerësim i Indeksit UV prej 3 
deri në 5 përfaqëson një rrezik 
mesatar për shëndetin nga ek-
spozimi ndaj rrezatimit UV të 
diellit. Një numër më i madh 
do të thotë rrezik më i madh 
i ekspozimit ndaj rrezeve UV 
dhe një shans më të lartë të dj-
egieve nga dielli dhe dëmtimit 
të lëkurës. 

Indeksi i rrezatimit ultra-
violet (UV), gjatë muajit gusht 
do të jetë i ndryshueshëm sipas 
gjendjes së qiellit gjatë ditëve 
të muajit dhe do të lëvizë në 
kufijtë 6.6-8.6 në Tiranë (me 
mesatare ditore7.83) dhe në 
kufijtë 5.5-8 në Korçë (me 
mesatare ditore 7.20) (Shih 
pasqyrat më lart). 

Punimet që mund 
të kryhen në 
kopshtari gjatë 
muajit gusht 2026
Duke u bazuar në fazat e 

Hënës, mund të rekomando-
hen dhe punimet e ndryshme 
që mund të kryhen në kopshtari 
sipas muajve gjatë vitit.

Kalendari i ditëve 
më të mira të muajit 
gusht 2026 për 
disa aktivitete 
të përditëshme 
të fermerit
Jeta dhe veprimtaria e 

njerëzve duhet të zhvillohet në 
harmoni të plotë me natyrën 
dhe kyë shtë çelësi me të cilin 
mund të zbulohen bukuritë e 
jetës. Në këtë drejtim është e 
rëndësishme të kuptojmë pa-
rimin e thjeshtë se rendi naty-
ror i gjërave është një grum-
bull i proceseve ritmike të 
përsëritura që ndikojnë shën-
detin tonë, forcën fizike dhe 
gjendjen shpirtërore. Mekaniz-
mat që funksionojnë në natyrë 
ndikojnë në qenien njerëzore, 
e cila është pjesë përbërëse e 
botës që na rrethon. Për të kup-
tuar më mirë realitetin rreth 
nesh dhe për të përshtatur rit-
min e punës dhe të jetës sonë, 
duhet të kemi njohuri të mjaf-
tueshme për këto fenomene, 
të cilat kanë ndikimin më të 
madh në këto procese. Hëna 
ndikon jo vetëm në rritjen dhe 
zhvillimin e bimëve por dhe 
në veprimtarinë jetësore dhe të 
përditshme të qënjeve të gjalla. 
Sipas traditës mendohet se kur 

Hëna është në fazën e duhur 
dhe vendin e duhur në zodiak, 
besohet gjërësisht se aktivitetet 
do të jenë më të frytshme apo 
të çojnë në rezultate të mira. 
Periudha në mes të hënës së re 
dhe të plotë (çereku i parë dhe 
i dytë i hënës), konsiderohet si 
koha më e mirë për të kryer de-
tyrat që kanë lidhje me forcën, 
pjellorinë dhe rritjen. Periudha 
mes Hënës së plotë dhe Hënës 
së re (çereku i tretë dhe i katërt 
i hënës), është koha më e mira 
për korrjet, rritjen e ngadalë-
suar, etj. Merret në konsideratë 
edhe për marrëdhënien që ka 
Hëna me 12 shënjat sunduese 
të zodiakut. Kështu në bazë 
të kombinimeve dhe marrëd-
hënieve të Hënës me trupat 
qiellorë që shprehen në shënjat 
zodiakale, përcaktohet në një 
farë mase ndikimi dhe rezultati 
i këtyre veprimtarive.

Kalendari Hënor 
i të ushqyerit të 
njerëzve për muajin 
gusht 2026
Mendohet se Hëna ka ndi-

kim në të ushqyerit e njeriut. 
Dieta bazohet në idenë se Hëna 
ndikon mbi ujin në trupin tonë, 
ashtu siç ndikon në baticat në 
oqean. Pra, kjo fuqi mund të 
shfrytëzohet për të ndihmuar 
dikë të humbasë peshë. Duke 
qenë se tërheqja e hënës është 
më e madhe gjatë hënës së plotë 
dhe asaj të re, një dietë e lëng-
shme gjatë këtyre ditëve do të 
ndihmojë në humbjen e peshës.

Hëna e plotë gjithashtu 
mund të na prishë oreksin. 

Gjatë gjumit të thellë, ne prod-
hojmë më shumë një hormon 
të quajtur leptin, i cili na ndih-
mon të ndihemi të ngopur dhe 
të kënaqur. Ndërkohë, grelina, 
e cila ka efekt të kundërt, nx-
itës të urisë, zbret. Një arsye 
tjetër pse mund të ndihemi më 
të uritur është fakti se ne prod-
hojmë më pak leptinë kur ka 
një hënë të plotë.

Në Indi besohet se ngrënia 
gjatë Eklipsit Hënor është e 
dëmshme për shëndetin, dhe kjo 
është thjesht sepse eklipsi çon 
në emetimin e rrezeve të forta 
ultravjollcë, të cilat ndikojnë në 
ushqimin e gatuar, i cili përga-
titet me ujë, i cili tërheq më tej 
emetimet, gjë që e kthen ushq-
imin e gatuar në helm.

Në këtë pjesë jepen re-
komandime për ushqimin e 
përditshëm të njerëzve, duke 
patur parasysh drejtimet krye-
sore të ushqimit ditor të nje-
riut. Kjo bëhet duke u bazuar 
dhe në fazat e Hënës dhe mar-
rëdhënieve të tyre me shënjat e 
Zodiakut. 

Ushqyerja sipas fazave të 
Hënës e përshtat dietën tuaj 
me nivelet ndryshuese të en-
ergjisë së Hënës për të opti-
mizuar tretjen, pastrimin dhe 
përthithjen. Ky kalendar për 
gushtin e vitit 2026, është 
ndërtuar mbi ciklet tradicio-
nale biodinamike dhe hënore 
të shëndetit, të cilat sugjerojnë 
ngrënien e grupeve specifike 
ushqimore bazuar në katër 
faza kryesore: Hëna në rritje 
(ndërtimi i energjisë/përthith-
ja), Hëna e plotë (përthithja/
pastrimi maksimal), Hëna në 
rënie (detoksifikimi/elimini-
mi) dhe Hëna e re (rivendosja/
agjërimi).



16 AGROBIZNESI 15-ditëshi i parë i muajit Gusht 2026


